
     MENADŽMENTU      

     FEDRALNOG MINISTARSTVA ODBRANE/OBRANE 
     I VOJSKE FEDERACIJE

     SARAJEVO

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Federalnog ministarstva odbrane/obrane i Vojske Federacije, iskazanih na stranicama od 1 do 35, na dan 31.12.2002. godine. Za ove izvještaje/izvješća odgovoran je menadžment Ministarstva odbrane/obrane i Vojske Federacije Bosne i Hercegovine. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji budžeta/proračuna u F BiH («Službene novine FBiH», br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim/financijskim izviještajima/izvješćima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji potkrepljuju iznose i objave u finansijskim/financijskim izviještajima/izvješćima. Revizija je također obuhvatila ocjenu primijenjenih računovodstvenih načela, vrednovanje sveukupne prezentacije finansijskih/financijskih izvještaja/izvješća kao i ocjenu primjene važećih zakonskih propisa. Vjerujemo da je provedenom revizijom prikupljeno dovoljno dokaza kako bi se stvorile pouzdane osnove za izražavanje našeg mišljenja.

3. Po našem mišljenju finansijski/financijski izvještaji/izvješća, ne daju istinit i fer pregled o finansijskom/financijskom stanju korisnika budžeta/proračuna Federalnog ministarstva odbrane/obrane i Vojske Federacije Bosne i Hercegovine, na dan 31.12.2002. godine, iz slijedećih razloga:

a) Ministarstvo nije dosljedno provodilo Zakon o odbrani/obrani u dijelu koji se odnosi na integraciju Ministarstva odbrane/obrane kroz nivo zajedničke komande Vojske Federacije i svih vojnih snaga, niti su poslove i zadatke Ministarstva, regulisane članom 27. Zakona, u svim slučajevima obavljali saglasno ministar i zamjenik ministra, kako to nalaže Zakon,

b) Ministarstvo u svom poslovanju nije postupalo u skladu sa Zakonom o budžetu/proračunu u FBiH i Zakonom o izvršenju budžeta/proračuna za 2002. godinu, u dijelu koji se odnosi na korištenje odobrenih sredstava do visine odobrene u njegovom posebnom dijelu, u iznosu koji revizorski tim nije mogao potvrditi iz razloga što Ministarstvo nije obezbijedilo podatke o tekućim rashodima i izdacima prema standardnim budžetskim/proračunskim klasifikacijama, tj. nije finansijske/financijske promjene, odnosno transakcije evidentiralo na propisanim analitičkim računima ili ih nije uopšte evidentiralo. Federalno ministarstvo odbrane/obrane i Vojska Federacije su iskazali prekoračenje raspoloživih sredstava u iznosu od 13.816.022,08 KM (FMO 1.090.312,39 KM VF 12.725.312,39 KM),

c) Ministarstvo i Vojska Federacije nisu u skladu sa Zakonom o trezoru i Uputstvom o izvršenju budžeta sa Jedinstvenog računa Trezora vršili uplate svih vlastitih prihoda na Jedinstven račun Trezora, niti vodili evidenciju o naplati potraživanja od kupaca u dijelu u kojem su ostvarivali vlastite prihode po osnovu zakupa i pružanja ugostiteljskih usluga u domovima Vojske Federacije,

d) Ministarstvo nije primjenjivalo Zakon o radnim odnosima i plaćama službenika u tijelima uprave FBiH i Zakon o radu, u slijedećim slučajevima: prijem u radni odnos (zasnivanje radnog odnosa) i raspoređivanje uposlenih na poslove i radne zadatke koji nisu utvrđeni Pravilnikom o unutarnjem ustrojstvu, stavljanje uposlenika na raspolaganje, kao i prestanak radnog odnosa, ustrojavanju jedinstvene personalne evidencije i sklapanje ugovora o djelu i ugovora o privremenim i povremenim poslovima,

e) Ministarstvo i Vojska Federacije nisu uskladili Privremeni pravilnik o plaćama i drugim novčanim primanjima profesionalnih vojnih osoba, službenika i namještenika Federalnog ministarstva odbrane/obrane i Vojske Federacije sa Zakonom o radnim odnosima i plaćama službenika organa uprave u FBiH i Zakonom o odbrani/obrani u dijelu u kojem je regulisano uvećanje osnovice plaće za određene poslove i zadatke zbog posebnih uslova rada. Primjena navedenog Pravilnika, obračun i isplata plaća nije jedinstvena na nivou Ministarstva i Vojske Federacije, pa imajući u vidu da izdaci za bruto plaće imaju najveći materijalno značajan uticaj na ukupne rashode i izdatke u Ministarstvu i Vojsci Federacije, isti se ne mogu u potpunosti potvrditi od strane revizorskog tima,

f) Ministarstvo i Vojska Federacije nisu postupili u skladu sa Zakonom o računovodstvu i članovima 73.,74. i 75. Pravilnika o knjigovodstvu budžeta/proračuna FBiH, kojima je propisana obaveza budžetskih/proračunskih korisnika da najmanje jednom godišnje (31. decembra/prosinca tekuće godine) usklade stanje sredstava i njihovih izvora iskazanih u knjigovodstvu sa stvarnim stanjem utvrđenim popisom ( inventurom),
g) nije adekvatno uspostavljen sistem internih kontrola, što je imalo za posljedicu nedosljednu primjenu zakonskih propisa u načinu trošenja i evidentiranja budžetskih/proračunskih sredstava,
h) revizijski tim se nije mogao uvjeriti da je Federalno ministarstvo odbrane/obrane poduzelo u potpunosti odgovarajuće mjere da se preporuke iz prethodnog Izvještaja o izvršenoj reviziji implementiraju u poslovanje revidirane godine i da se utvrđeni nedostaci otklone.

IZVJEŠTAJ/IZVJEŠĆE

o obavljenoj reviziji

FEDERALNOG MINISTARSTVA ODBRANE/OBRANE I VOJSKE FEDERACIJE
Na osnovu ovlaštenja, a u skladu sa Zakonom o reviziji budžeta/proračuna u FBiH («Sl. novine FBiH» br.48/99) i INTOSAI revizijskim standardima, obavljena je revizija pravilnosti poslovanja i usklađenosti iste sa važećom zakonskom regulativom, koja između ostalog obuhvata i reviziju finansijskih/financijskih izvještaja/izvješća na dan 31.12.2002. godine, Federalnog ministarstva odbrane/obrane (u daljem tekstu: Ministarstvo) i Vojske Federacije (u daljem tekstu: VF).

Ured za reviziju prvi put vrši reviziju Vojske Federacije, koja je u razdjelu budžeta/proračuna niža potrošačka jedinica Federalnog ministarstva odbrane/obrane i za koju je u skladu sa Zakonom o odbrani/obrani nadležno ovo ministarstvo.
Reviziju finansijskih/financijskih izvještaja/izvješća za godinu koja je završena na dan 31.12.2002. godine u cjelini obavili su:

Mirsada Janjoš, dipl. oec. ovlašteni revizor i

Dunja Logo, dipl. oec. revizor

Revizija je obavljena u periodu od 17.03. - 24.06.2003. godine, sa prekidima, u prostorijama Ministarstva u ul. Hamdije Kreševljakovića 98 u prisustvu predstavnika određenih od strane Ministarstva i Zajedničke Komande Vojske Federacije, ul. Safeta Zajke bb Rajlovac.
1 OPĆI PODACI

Ministarstvo je formirano na osnovu Zakona o federalnim ministarstvima i drugim tijelima federalne uprave («Sl. novine FBiH», br. 8/95, 3/96, 9/96, i 48/99) i Zakona o odbrani/obrani («Sl. novine FBiH« br. 15/96 i 23/02). U okviru svog djelokruga rada, a shodno odredbama člana 3. i 4. Zakona o federalnim ministarstvima i drugima tijelima federalne uprave, Ministarstvo obavlja upravne, stručne i druge poslove utvrđene zakonom koji se odnosi na nadležnosti Federacije BiH u oblasti odbrane.

Ministarstvo prati, usklađuje i provodi utvrđenu politiku u oblasti odbrane u skladu sa Zakonom; obavlja upravne i organizacijske poslove i zadaće Vojske Federacije; razrađuje plan organizacije razvoja, finansiranja i opremanja Vojske Federacije, prati realizaciju i predlaže mjere za unapređenje stanja; upravlja i koristi sredstva namjenjena za potrebe Vojske Federacije; planira istraživanja i razvoj naoružanja i vojne opreme; organizuje i koordinira proizvodnju naoružanja i vojne opreme; predlaže kriterije i normative za popunu oružanih snaga, tijela Federacije, kantona, općina i pravnih osoba, civilne zaštite i službe motrenja i obavještavanja ljudstvom i materijalnim sredstvima; utvrđuje ratnu i mirnodopsku formaciju Vojske Federacije i druge poslove iz člana 27. Zakona preko ovlaštenih osoba tj. ministra i zamjenika ministra koji ove poslove obavljaju saglasno.
Unutrašnja organizacija i način rada Ministarstva utvrđeni su Pravilnikom o unutarnjem ustrojstvu Federalnog ministarstva obrane/odbrane br. 06-51-2/98 od 21.05.1998. godine i Pravilnikom o izmjenama i dopunama Pravilnika o unutarnjem ustrojstvu Federalnog ministarstva obrane/odbrane br. 03-02-1-1130-2/02 od 28.06.2002. godine, na koje je Vlada Federacije BiH dala saglasnost. Poslove iz prethodnog stava Ministarstvo je obavljalo u skladu sa ovim Pravilnikom.

Ministarstvo je smješteno u Sarajevu u ul. Hamdije Kreševljakovića br. 98, u prostorijama na koje, na  osnovu Odluke Vlade RBiH broj 151/96 od 30.06 1996. godine i Odluke o izmjenama i dopunama navedene Odluke broj 01-021-473/96 od 14.10.1996. godine, Federalno ministarstvo odbrane i Vojska Federacije raspolaže pravom korištenja i upravljanja.

U 2002. godini, koja je bila predmet revizije, radom Ministarstva je rukovodio ministar i zamjenika ministra (imenovani u 2001. godini) u skladu sa Zakonom o federalnim ministarstvima, Zakonom o odbrani/obrani i Pravilnikom o unutarnjem ustrojstvu Ministarstva, koji ne mogu biti iz istog konstitutivnog naroda.

Unutrašnja organizacija se zasniva na grupisanju poslova i zadataka iz djelokruga Ministarstva, stepenu njihove složenosti, srodnosti i međusobnoj povezanosti u procesu rada, te njihovom obimu shodno načelu racionalnosti u njihovom izvršenju. Poslovanje u Ministarstvu se odvija preko sektora, ureda, odjela i pravobraniteljstva kojima rukovode pomoćnici ministra, šefovi ureda, načelnici odjela i pravobranitelj koji ima status pomoćnika ministra. Pomoćnik ministra za svaki sektor, šef ureda zajedničkih poslova, načelnik verifikacijskog sjedišta, rukovoditelj programa vojne stabilizacije i pravobranitelj imaju svog zamjenika, koji ne može biti iz istog konstitutivnog naroda. Zamjenik pomoćnika ministra je ujedno i načelnik najvišeg odjela u okviru sektora.

Pravilnikom o izmjenama i dopunama Pravilnika o unutarnjem ustrojstvu Federalnog ministarstva odbrane/obrane od 28.06.2002. godine, ukinut je sektor civilne zaštite i izvršene su određene promjene u odjelima za vojnu upravu.

Na dan 31.12.2002. godine u Ministarstvu je bilo uposleno 1393 radnika.

Za obavljanje komandnih poslova u Ministarstvu je, u skladu sa članom 29. Zakona o odbrani, osnovana Zajednička komanda Vojske Federacije/Zajedničko zapovjedništvo Vojske Federacije. U skladu sa članom 22. stav 2. i članom 51. stav 2. istog Zakona, na prijedlog ministra odbrane, imenovani su komandant Zajedničke Komande i zamjenik komandanta Zajedničke Komande, koji ne mogu biti iz istog konstitutivnog naroda.

Plan organizacije, razvoja i opremanja Vojske Federacije utvrđuju dužnosnici iz člana 22. Zakona o odbrani/obrani. Na prijedlog ministra odbrane utvrđena je formacijska struktura u Vojsci Federacije, koja nije usklađena sa Odlukom predsjedništva BiH o ukupnoj veličini i organizaciji Vojske Federacije BiH.

Na dan 31.12.2002. godine u Vojsci Federacije je bilo 13.125 uposlenih (vojna lica i građanska lica na službi u armiji).

2 CILJ I OBIM REVIZIJE

Cilj revizije pravilnosti poslovanja i finansijskih/financijskih izvještaja/izvješća za 2002. godinu, je da omogući revizoru da izrazi mišljenje o tome da li su isti pripremljeni, u svakom značajnom pogledu u skladu sa važećom zakonskom regulativom, te da izrazi mišljenje o adekvatnosti i pouzdanosti sistema računovodstva i interne kontrole.

Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su preduzete sve mjere za osiguranje ubiranja i čuvanja javnih prihoda i da li se menadžment Ministarstva i Zajedničke komande Vojske Federacije pridržava zakona i instrukcija, koje se na njega odnose; da li se isplate javnih prihoda ili korištenje javnih rashoda vrše po odgovarajućem ovlaštenju i za svrhe za koje je dano ovlaštenje.

Revizija također uključuje i davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenje sredstava, jačanje interne kontrole i stvaranje podloge menadžmentu za donošenje što kvalitetnijih odluka u pogledu budućeg rada.

Revizijom je obuhvaćena primjena zakonskih i drugih propisa, organizacije finansijsko računovodstvenog poslovanja Ministarstva i Vojske Federacije za 2002. godinu, što uključuje pregled i provjeru: djelokruga poslovanja i unutarnje organizacije, računovodstveno-knjigovodstvenih evidencija i finansijskih izvještaja, popis imovine i obaveza, blagajničkog poslovanja, evidencije prihoda, rashoda i imovine i unutrašnje kontrole i nadzora.
3 OSVRT NA NALAZE I PREPORUKE REVIZIJE FINANSIJSKIH/FINANCIJSKIH IZVJEŠTAJA/IZVJEŠĆA ZA 2001. GODINU

Ured za reviziju FBiH je obavio reviziju finansijskih/financijskih izvještaja/izvješća Federalnog ministarstva odbrane/obrane za 2001. godinu, utvrdio određene nepravilnosti i predložio da se iste otklone, te da se preduzmu određene radnje i aktivnosti kako se nepravilnosti u budućem poslovanju ne bi ponavljale.

Revizijom finansijskih/financijskih izvještaja/izvješća za 2002. godinu i usklađenosti poslovanja sa zakonskom regulativom, utvrđeno je da Ministarstvo nije otklonilo nepravilnosti navedene u izvještaju/izvješću o obavljenoj reviziji finansijskih izvještaja za 2001. godinu, niti je postupilo po slijedećim preporukama:

· preporuka koja se odnosi na jačanje i uspostavljanje adekvatnog i jedinstvenog sistema internih kontrola,
· preporuka koja se odnosi na popis i evidentiranje stalnih sredstava,
· preporuka koja se odnosi na isplate naknada za korištenje privatnog smještaja,
· preporuka koja se odnosi na usklađenost koeficijenata za obračun plaća za Bošnjačku i Hrvatsku komponentu,
· preporuka koja se odnosi na obezbjeđenje dokumantacije za Hrvatsku komponentu i realnost i osnovanost iskazivanja obaveza po pitanju neisplaćenih plaća iz prethodnih godina,
· preporuka koja se odnosi na rješavanje statusa knjigovodstvenog evidentiranja obaveza Ministarstva iz ranijih godina, kao i uspostavljanje jedinstvenog sistema kretanja, prikupljanja, kompletiranja, kontrolisanja, likvidiranja, evidentiranja i na kraju odlaganja računovodstvene dokumentacije (za Bošnjačku i Hrvatsku komponentu),
· preporuka koja se odnosi na uravnoteženje budžetskih rashoda i korištenje istih samo za namjene koje su određene budžetom i to do visine utvrđene u njegovom posebnom dijelu,

Revizijom je utvrđeno da je Ministarstvo djelimično postupilo po slijedećim preporukama:

· Preporuka koja se odnosi na obavezu uplate ostvarenih vlastitih prihoda na račun Budžeta/Proračuna FBiH je djelimično ispoštovana, jer se sa 2002. godinom prešlo na trezorski način poslovanja, međutim ne postoji praćenje naplate vlastitih prihoda u Ministarstvu u skladu sa Zakonom o trezoru («Sl. novine FBiH», br.58/02) i Uputstvom o izvršavanju budžeta sa Jedinstvenog računa Trezora («Sl. novine FBiH», br. 43/02),
· Preporuka koja se odnosi na primjenu Uredbe o postupku nabavke roba, uslugama i ustupanju radova. Procedure prilikom nabavke roba, usluga i ustupanja radova za određene usluge nisu se provodile do kraja u skladu sa Uredbom. Raspisivanje javnih oglasa, sklapanje ugovora sa dobavljačima i nabavke su se i dalje vršile odvojeno za Bošnjačku i Hrvatsku komponentu, što je usložnjavalo proces provođenja Uredbe i povećavalo troškove nabavke,
· Preporuka koja se odnosi na obezbjeđenje potpunog nadzora nad vraćanjem pozajmljenih sredstava Županijskoj upravi za pitanje branitelja i invalida Domovinskog rata Travnik, u iznosu od 250.000,00 KM i PS «Vitezit» doo Vitez u iznosu od 500.000,00 KM, jer je uvidom u prezentiranu dokumentaciju revizorski tim konstatovao slijedeće:
· 09.05.2002. godine je sačinjen Aneks ugovora broj 13-01-320/02 između FMO i Županijske uprave za pitanje branitelja i invalida Domovinskog rata Travnik (potpisan od strane ministra, bez saglasnosti zamjenika ministra), po datoj pozajmici u iznosu od 250.000,00 KM, kojim u slučaju neblagovremenog vraćanja pozajmice pravo raspolaganja (vlasništva) nad kupljenim poslovnim prostorom prelazi na Ministarstvo odbrane. U skladu sa članom 3. navedenog Aneksa, Ministarstvo je bilo dužno vratiti do tada uplaćena sredstva u iznosu od 55.555,25 KM na ime povrata pozajmljenih sredstva i to najkasnije u roku od 30 dana od dana potpisa ovog Aneksa,
· uz navedeni Ugovor i Aneks ugovora nije prezeniziran nijedan instrument obezbjeđenja vraćanja navedene pozajmice,

· po navedenom Aneksu ugovora Ministarstvo odbrane je Županijskoj upravi za pitanje branitelja i invalida Domovinskog rata Travnik izvršilo povrat dijela vraćenih sredstava 26.07.2002 godine u iznosu od 55.555,25 KM iako navedena sredstva nisu bila planirana budžetom/proračunom,
· Odlukom ministra (bez saglasnosti zamjenika ministra) broj 10-03-2066/02 od 15.07.2002. godine izvršeno je plaćanje poreza na promet nekretnina i naknade za izvršenu procjenu prometne vrijednosti poslovnog prostora u iznosu od 10.810,00 KM, iako navedena sredstva nisu bila planirana budžetom/proračunom,
· do momenta završetka revizije nije prezentirana dokumentacija o izvršenom prenosu vlasništva poslovnog prostora,

· pozajmica po osnovu zaključenog ugovora sa PS «Vitezit» doo Vitez u iznosu od 500.000,00 KM nije vraćena u ugovorenom roku. Poslije pismenih opomena i urgencija za vraćanje iste, 27.01.2003. godine, po odluci ministra Pravobraniteljstvo Ministarstva, je podnijelo tužbu nadležnom sudu.
4 NALAZI I PREPORUKE

U skladu sa INTOSAI revizijskim standardima područja rada i da bi se postigli postavljeni ciljevi u određivanju širine i djelokruga revizije, uzeti su određeni nalazi na osnovu kojih su utvrđeni nedostaci i propusti u radu Ministarstva i date preporuke za otklanjanje utvrđenih nepravilnosti.

Revizija za 2002. godinu je vršena na osnovu privremenih podataka iz Glavne knjige Jedinstvenog računa Trezora, s obzirom da se u toku rada revizije neprekidno vršilo knjigovodstveno evidentiranje prihoda i primitaka i rashoda i izdataka. Ministarstvo i Vojska Federacije nisu u skladu sa članom 49. Zakona o budžetu/proračunu sastavili godišnji obračun, kao ni konsolidovane finansijske izvještaje za 2002. godinu, s obzirom da je VF niža potrošačka jedinica Ministarstva obrane. Revizijskom timu do datuma predaje ovoga izvještaja nisu dostavljeni računovodstveni iskazi finansijakih izvještaja za 2002. godinu.
S obzirom da su se podaci na pojedinim pozicijama stalno mijenjali, revizija je urađena na osnovu privremenih podataka iz analitičkog bruto bilansa, sa zadnjim izmjenama dostavljenim 02.07.2003. godine.

4.1 USKLAĐENOST SA ZAKONSKIM PROPISIMA

U toku revizije finansijskih/financijskih izvještaja/izvješća za 2002. godinu konstatovano je da Ministarstvo nije postupilo u skladu sa važećim zakonskim propisima u slijedećim slučajevima:

· Ministarstvo i Vojska Federacije nisu u potpunosti izvršili integraciju Ministarstva odbrane kroz nivo zajedničke komande Vojske Federacije i svih vojnih snaga Federacije, u skladu sa članom 223. alineja 5 i 7. Zakona o odbrani/obrani,

· nije usklađena organizacijsko formacijska struktura u Vojsci Federacije sa Zakonom o odbrani (članovi 22. i 27.) i Odlukom Predsjedništva BiH broj 286 od 26.02.2002. godine,
· Ministarstvo, u skladu sa svojim ovlaštenjima, nije pokrenulo inicijativu i donijelo Zakon o službi Vojske Federacije, kojim bi se regulisali sastav, služba, popuna, školovanje, proizvođenje u činove, unapređenja i druga stanja i pitanja vezana za službu u Vojsci Federacije,

· Ministar i zamjenik ministra Ministarstva odbrane dio poslova koji su regulisani članom 27. Zakona o odbrani/obrani (odluka, rješenja i naređenja) nisu obavljali saglasno (akte za Hrvatsku komponentu je uglavnom donosio i potpisivao ministar, a za B komponentu zamjenik ministra),
· Ministarstvo u svom poslovanju nije dosljedno provodilo Zakon o budžetima/proračunima u F BiH, u dijelu koji se odnosi na uravnoteženje prihoda i rashoda i Zakon o izvršenju budžeta/proračuna u FBiH za 2002. godinu, u dijelu koji se odnosi na korištenje odobrenih sredstava samo za namjene koje su određene budžetom i to do visine utvrđene u njegovom posebnom djelu,
· Ministarstvu nije dosljedno primjenjivalo Zakon o radnim odnosima i plaćama službenika organa uprave u FBiH i Zakona o radu u dijelovima koji se odnose na zasnivanje radnog odnosa, (što je u suprotnosti sa članovima 8. do 19. navedenog Zakona), raspoređivanje uposlenih na poslove i radne zadatke koji nisu sistematizovani Pravilnikom, način utvrđivanja plaća (bez izdavanja odgovarajućih rješenja i ugovora), stavljanje uposlenih na raspolaganje i prestanak radnog odnosa (što je suprotno članovima 139. do 168. Zakona) kao i na obavljanje privremenih i povremenih poslova i zaključivanja ugovora po istim,
· u Ministarstvu i Vojsci Federacije nije usklađen Privremeni Pravilnik o plaćama i drugim novčanim primanjima profesionalnih vojnih osoba, službenika i namještenika Federalnog ministarstva odbrane/obrane broj 06-153-3/98 od 21. 05.1998. godine i Izmjene i dopune navedenog Pravilnika br. 03-02-3-676-2/02 od 28.03.2002. godine, na osnovu kojih se vršio obračun i isplata plaća u 2002. godini, sa Zakonom o radnim odnosima i plaćama službenika organa uprave u FBiH ("Sl. novine FBiH" br. 13/98) i Zakonom o odbrani/obrani, u dijelu koji se odnosi na uvećanje koeficijenta za plaće u visini od 30% za određene poslove i zadatke,

· Ministarstvo nije, u okviru svojih ovlaštenja, utvrdilo posebno teške i po zdravlje štetne poslove i zadatke u skladu sa članovima 205. i 208. Zakona o odbrani/obrani za koje bi se trebala uvećati osnovica za obračun plaća i dužina penzijskog staža,

· u Ministarstvu i Vojsci Federacije nije ustrojena jedinstvena matična personalna evidencija uposlenih i ista se vodi odvojeno za bošnjačku i hrvatsku komponentu, što je u suprotnosti sa Zakonom o radu i Zakonom o evidenciji u oblasti rada. U 2002. godini obavljen je inspekcijski pregled u Ministarstvu od strane Federalne upravne inspekcije, poslije čega je sačinjen zapisnik broj 04-05-4-5234/01 od 13.02.2002. godine o utvrđenim nepravilnostima na koje Ministarstvo nije dalo primjedbe. Revizijom poslovanja Ministarstva za 2002. godinu, utvrđeno je, da su samo djelimično izvršene ispravke po utvrđenim nedostacima iz navedenog zapisnika. Utvrđeno je da u okviru ministarstva, u Hrvatskoj komponenti u Mostaru, postoje određene službe koje nisu sistematizovane Pravilnikom o unutarnjem ustrojstvu Ministarstva (služba za MIO i zdravstvo, škola stranih jezika), što je u suprotnosti sa Zakonom o radnim odnosima i plaćama službenika organa uprave u FBiH,

· u Ministarstvu i Vojsci Federacije (Bošnjačka i Hrvatska komponenta) nije ustrojena jedinstvena evidencija po pitanju knjigovodstvene i vanknjigovodstvene pomoćne evidencije inventara i kapitalne imovine, što je u suprotnosti sa Zakonom o budžetima u Federaciji BiH («Sl. novine FBiH» br. 20/98), Zakonom o računovodstvu («Sl. novine F BiH», br. 2/95 i 12/98), Računovodstvenim standardima i Kodeksima računovodstvenih načela, Uredbom o računovodstvu budžeta/proračuna u Federaciji BiH («Sl. novine FBiH», br. 47/98), Pravilnikom o knjigovodstvu budžeta/proračuna u Federaciji BiH («Sl. novine FBiH» br. 6/99, 6/02 i 56/02), Pravilnikom o finansijskom izvještavanju i godišnjem obračunu budžeta/proračuna u Federaciji BiH («Sl. novine FBiH» br. 30/99 i 54/99),

· u Ministarstvu i Vojsci Federacije nije se u potpunosti primjenjivala Uredba o računovodstvu budžeta/proračuna u FBiH, u dijelu koji se odnosi na priznavanje prihoda i primitaka i rashoda i izdataka, sadržanih u Glavnoj knjizi, prema načelu modificiranog nastanka događaja, što znači da se prihodi priznaju u periodu u kojem su mjerljivi i raspoloživi, a rashodi u periodu u kojem je obaveza za plaćanje nastala,
· u Ministarstvu i Vojsci Federacije se nije dosljedno primjenjivala Uredba o naknadama i drugim materijalnim pravima rukovoditelja izvršnih organa vlasti u FBiH i službenika federalnih ministarstava i drugih tijela federalne uprave, u dijelu koji se odnosi na korištenje naknade odvojeni život i na korištenje naknada za troškove privatnog smještaja/stanovanja (što je suprotno članovima 2. do 16. Uredbe),
· u Ministarstvu i Vojsci Federacije, s obzirom na značajnost i veličinu utrošenih sredstava i na komleksnost ovog problema, nije donesen provedbeni propis i akt, odnosno ne postoje utvrđeni jedinstveni kriteriji za plaćanje naknada troškova zaposlenih, koje nemaju karakter plaće (naknada za topli obrok; prevoz na posao i sa posla; prevoz, smještaj, ishrana i drugi troškovi za vrijeme službenog putovanja; rad na terenu i za vrijeme logorovnja; naknade za vrijeme usavršavanja, odnosno školovanja u zemlji i inostranstvu; odvojeni život, troškovi stanovanja, troškovi preselenja i putovanja za vikend i praznike, jednokratne novčane pomoći) u skladu sa Zakonom o upravi (član 134. do 138.), Zakonom o radnim odnosima i plaćama službenika organa uprave u F BiH i Kolektivnim ugovorom za službenike organa uprave i sudske vlasti u FBiH,

· u Ministarstvu i Vojsci Federacije nije izvršeno usaglašavanje stanja sredstava i njihovih izvora iskazanih u knjigovodstvu sa stvarnim stanjem utvrđenim popisom, što je u suprotnosti sa članom 47. Zakona o budžetu/proračunu u Federaciji BiH i članovima 73., 74. i 75. Pravilnika o knjigovodstvu budžeta/proračuna u F BiH, kojima je propisana obaveza budžetskih korisnika da najmanje jednom godišnje (31. decembra tekuće godine) usklade stanje sredstava i njihovih izvora, iskazanih u knjigovodstvu, sa stvarnim stanjem utvrđenim popisom,
· u Ministarstvu se nije dosljedno postupalo u skladu sa Zakonom o trezoru i Uputstvom o izvršenju budžeta sa Jedinstvenog računa Trezora, u dijelu koji se odnosi na računovodstvenu i internu kontrolu na nivou Ministarstva i nižih potrošačkih jedinica (u ovom slučaju Vojske Federacije) koje spadaju u njegovu nadležnost,
· u Ministarstvu se nije u potpunosti postupalo u skladu sa Uredbom o postupku nabavke roba, uslugama i ustupanju radova («Sl. Novine FBiH» br. 31/98) i Uredbom o izmjenama i dopunama uredbe o postupku nabavke roba, uslugama i ustupanju radova («Sl. novine FBiH» br. 49/02),

· u Ministarstvu i Vojsci Federacije se nije dosljedno primjenjivala Uredba o naknadama za putne troškve, u dijelu koji se odnosi na način i rokove pravdanja i priznavanja putnih troškova,
· u Ministarstvu i Vojsci Federacije nisu u potpunosti primjenjivane odredbe Pravilnika o knjigovodstvu budžeta/proračuna, u dijelu koji se odnosi na obavezu budžetskih korisnika da obezbjede podatke o tekućim izdacima, kao što su plaće, naknade, izdaci za materijal i usluge, izdaci za nabavku kapitalnih sredstava i kapitalnih transfera, kao i stanju i kretanju izvora stalnih sredstava, prema standardnim budžetskim klasifkacijama, što je u suprotnosti sa članom 5. navedenog Pravilnika. 
Preporuke menadžmentu:

· da se u potpunosti izvrši integracija Ministarstva odbrane kroz nivo Zajedničke Komande Vojske Federacije i svih vojnih snaga Federacije u skladu sa članom 223. alineja 5. i 7. Zakona o odbrani/obrani,

· da Ministarstvo i Vojska Federacije u okviru svojih nadležnosti pokrenu postupak za izradu i usvajanje Zakona o službi u Vojsci Federacije BiH,
· da se u Ministarstvu uskladi Pravilnik o unutarnjem ustrojstvu i sistematizaciji sa postojećom zakonskom regulativom i da se u okviru postojećih nadležnosti pokrene inicijativa za usklađenje Zakona o odbrani FBiH sa postojećim stanjem u Ministarstvu i Vojsci Federacije,

· da se u Vojsci Federacije uskladi organizacijsko-formacijaska struktura sa Zakonom o odbrani/obrani i postojećim stanjem u Vojsci Federacije,

· da se u Ministarstvu i Vojsci Federacije osigura donošenje akata (pravilnika, odluka, rješenja i naredbi) od zato ovlaštene osobe, a kada su u pitanju trošenja budžetskih sredstva da to bude u okviru odobrenog budžeta,

· da se uskladi Pravilnik o plaćama i drugim novčanim primanjima profesionalnih vojnih osoba, službenika i namještenika ministarstva sa Zakonom o radnim odnosima i plaćama službenika organa uprave u FBiH i da primjena istog bude jedinstvena na nivou cijelog Ministarstva i Vojske Federacije (Hrvatska i Bošnjačka komponenta),

· da se u skladu sa članovima 205. i 208. Zakona o odbrani, utvrde radna mjesta koja zahtijevaju posebne uslove rada za koja se predviđa uvećanje visine osnovice za obračun plaća i uvećanje penzijskog staža, za koja će na prijedlog ministra odbrane, Vlada Federacije dati saglasnost,

· da se ustroji jedinstvena personalna evidencija uposlenih u Ministarstvu i Vojsci Federacije (za Bošnjačku i Hrvatsku komponentu) u skladu sa važećim zakonskim propisima,

· da se prijem službenika i namještenika u radni odnos vrši u skladu sa članom 8. do 19. Zakona o radnim odnosima i plaćama službenika organa uprave u F BiH,

· da se uspostavi jedinstvena knjigovodstvena i vanknjigovodstvena pomoćna evidencija inventara i kapitalne imovine u skladu sa Zakonom o budžetima u FBiH, Zakonom o računovodstvu («Sl. novine FBiH», br. 2/95 i 12/98), Uredbom o računovodstvu budžeta u FBiH, Pravilnikom o knjigovodstvu budžeta u FBiH i Pravilnikom o finansijskom izvještavanju i godišnjem obračunu u FBiH,

· da se usaglasi stanje sredstava i njihovih izvora iskazanih u knjigovodstvu sa stvarnim stanjem u skladu sa članom 47. Zakona o budžetu u FBiH i članovima 73., 74. i 75. Pravilnika o knjigovodstvu budžeta u FBiH,

· da se prilikom nabavke roba, usluga i ustupanju radova u potpunosti provode procedure propisane Uredbom o postupku nabavke roba, uslugama i ustupanju radova i Uredbom o izmjenama i dopunama uredbe o postupku nabavke roba, uslugama i ustupanju radova,

· da se dosljedno primjenjuje Uredba o naknadama za putne troškove u dijelu koji se odnosi na način i rokove pravdanja i priznavanja putnih troškova,
· da se u skladu sa Zakonom o trezoru i Uputstvom o izvršavanju budžeta sa Jedinstvenog računa Trezora obezbijedi računovodstvena i interna kontrola na nivou Ministarstva i niže potrošačke jedinice (u ovom slučaju Vojske Federacije) koja spada u njegovu nadležnost,
· da se isplate svih naknada uposlenim u Ministarstvu i Vojsci Federacije, koje nemaju karakter plaća vrše po ujednačenim i zakonski utemeljenim kriterijima, na osnovu prethodno donesenog akta od strane za to ovlaštenog lica.
4.2 MENADŽMENT I SISTEM INTERNIH KONTROLA

U skladu sa INTOSAI revizijskim standardima područja rada tačka 142. koji se odnose na analizu rada menadžmenta i sistema interne kontrole i člana 12. Zakona o trezoru u Federaciji BiH («Sl. novine FBiH», br.58/02) koji se odnosi na procedure i propise za unutrašnju kontrolu, izvršena je procjena da li sistemi interne kontrole pomažu zaštiti imovine i resursa kao i da li osiguravaju tačnost i cjelovitost računovodstvenih evidencija u Ministarstvu i Vojsci Federacije, a koji su ujedno i osnova za donošenje i sprovođenje odluka menadžmenta u cilju postizanja što veće efikasnosti u cjelokupnom poslovanju kako Ministarstva tako i Vojske Federacije.

Pravilnikom o unutarnjem ustrojstvu i sistematizaciji radnih mjesta u Ministarstvu utvrđena je organizaciona struktura Ministarstva i nadležnost organizacionih jedinica, koje su podijeljene u sektore i službe, čiji je djelokrug regulisan opisom poslova i radnih zadataka sa brojem neposrednih izvršilaca. Uvidom u navedeni Pravilnik, utvrđeno je da isti nije usklađen sa Odlukom Predsjedništva BiH o smanjenju broja uposlenih u Ministarstvu i Vojsci Federacije i da opis poslova i radnih zadataka nije razrađen u potpunosti, a posebno u dijelu koji se odnosi na obaveze, ovlaštenja i odgovornosti u vršenju poslova i radnih zadataka. Prema Pravilniku sve akte iz nadležnosti Ministarstva odbrane potpisuje ministar uz saglasnost zamjenika ministra. Prema istom Pravilniku, ministar takođe uz saglasnost zamjenika ministra može ovlastiti pomoćnike ministra, ili druge službenike, da potpisuju pojedinačna akta, iz nadležnosti Ministarstva odbrane, o čemu se donosi posebno rješenje. 

Uvidom u prezentiranu dokumentaciju (dio pojedinačnih akata, odluka i rješenja), revizorski tim je konstatovao, da se postupalo suprotno odredbama navedenog Pravilnika. U pogledu nadležnosti ministra i zamjenika ministra odbrane, nastavljeno je zatečeno stanje po pitanju paralelizma, jer je dio odluka i rješenja iz domena Zakona o upravi i radnih odnosa, kao i procesa prilikom nabavke roba, usluga i ustupanja radova donosio ministar za Hrvatsku komponentu, bez saglasnosti zamjenika ministra i zamjenik ministra za Bošnjačku komponentu bez saglasnosti ministra. U praksi podjela dužnosti je izvršena na način da se cjelokupan proces pomoćne evidencije, službe kontrole i likvidature knjigovodstvenih dokumenata vrši odvojeno za Bošnjačku i Hrvatsku komponentu, pa čak i unos poslovnih transakcija u radne stanice u Ministarstvu, povezanih sa Glavnom knjigom u trezoru. Kontrolu finansijske dokumentacije (fakture dobavljača, plaće, poreze i doprinose na plaće i poreze na promet usluga) prije plaćanja za Bošnjačku komponentu obavlja služba kontrole, dok iste poslove za Hrvatsku komponentu obavlja Odsjek za platni promet u Vojno računovodstvenom središtu, tako da komponente praktično nemaju obostranog uvida u knjigovodstvenu dokumentaciju. Uvidom u prezentiranu dokumentaciju, revizorski tim je konstatovao da se kontrola svodi na kontrolu formalnog karaktera. Zbog velikog obima posla koji obavlja služba kontrole, za koju se ne može reći da nije efikasna, nego predstavlja primjer neadekvatne podjele posla i radnih zadataka u Ministarstvu, što nije jedini slučaj, nego je samo uzeto kao primjer, dok na pojedinim radnim mjestima rade službenici čija radna mjesta uopšte nisu sitematizovana Pravilnikom o unutarnjem ustrojstvu.

Nema pisanih procedura o kretanju dokumentacije, razrađene organizacione šeme o prijenosu ovlaštenja i odgovornosti, koordinacije između pojedinih sektora, službi i odjela Bošnjačke i Hrvatske komponente i između sektora u Ministarstvu uopšte. Dio kontrole se vrši u toku redovnog poslovanja u sektoru logistike i ona je u dosta slučajeva formalnog karaktera. Odjeljenje nabavke i prodaje u okviru ovog sektora vrši nabavku roba, usluga i ustupanje radova i to odvojeno po komponentama, što usložnjava sam proces nabavke i povećava izdatke po pojedinim kategorijama rashoda, a otežava kontrolu raspodjele po komponentama i trošenje budžetskih sredstava uopšte.

Uvidom u prezentiranu dokumentaciju, revizorski tim je konstatovao slijedeće:

raspisivanje javnih oglasa ne vrši se istovremeno po komponentama i ne pokriva cijelu budžetsku godinu, što otežava proces praćenja utroška odobrenih budžetskih sredstava,

cijene za jedne te iste artikle po komponentama su različite, što dovodi u sumnju regularnost provedene procedure prilikom nabavke roba i pitanje efikasnosti rada internih kontrola u Ministarstvu,
naknadno se vrše promjene ugovorenih cijena po pojedinim artiklima, kao i sklapanje aneksa ugovora za iste, i sklapanje aneksa ugovora neposredno po zaključenju ugovora, sa povećanjem ugovorenih cijena, posebno za građevinske radove,
ustupanje građevinskih radova za Hrvatsku komponentu se vrši suprotno odredbama Uredbe o postupku nabavke roba, uslugama i ustupanje radova,
omjer podjele sredstava između Bošnjačke Hrvatske komponente, koji je potpisan 1997. godine, u odnosu 2,3 : 1 ili 69,70 : 30,30, na bazi popisa stanovništva iz 1991. godine, još uvjek se primjenjuje, ali ne po navedenom omjeru već od slučaja do slučaja.
Menadžment je odgovoran za unutarnji nadzor u Ministarstvu i Vojsci Federacije preko sektora i nižih organizacionih jedinica Ministarstva, kojim rukovode rukovodeći službenici kroz organizovanje procesa rada, raspored poslova na radnike zaposlene u organizacionoj jedinici, provođenje zakonitosti u istoj, direktne odgovornosti za sve odluke koje se odnose na funkcije odgovornosti organizacione jedinice i odgovornosti za izvršenje svih poslova iz nadležnosti organizacione jedinice. Osim unutarnjeg nadzora, organizovanog preko organizacionih jedinica u Ministarstvu odbrane/obrane, postoji i sektor Glavne inspekcije, koji preko svojih odjeljenja vrši unaprijed utvrđeni nadzor od strane menadžmenta Ministarstva. Članom 201. stav 2. Zakona o odbrani/obrani je regulisano da ministar odbrane donosi Pravilnik o organizaciji, radu i ovlaštenjima Glavne inspekcije odbrane i vršenje inspekcijskog nadzora. U toku revizije, navedeni Pravilnik nije prezentiran revizorskom timu. Prema izjavi odgovorne osobe u Ministarstvu, inspekcijski nadzor se vrši po nalogu ministra i pomoćnika ministra i to za niže organizacijske jedinice u komandama Vojske Federacije prema potrebi i bez tačno utvrđenih kriterija i procedura, što dovodi u pitanje neovisnost rada Glavne inspekcije.
Sistem internih kontrola posebno ne funkcioniše:

· po pitanju jedinstvene nomenklature evidentiranja stalnih sredstava na nivou Ministarstva i Vojske Federacije, kao i redovnog godišnjeg popisa, koji se ne obavlja uopšte, ili se obavlja samo djelimično, što otežava kontrolu i ujedno omogućava eventualnu zloupotrebu nad raspolaganjem i rukovanjem imovinom (imovina se različito evidentira u Hrvatskoj i Bošnjačkoj komponenti, a takođe i na nivoima vojnih uprava i Vojske Federacije),

· neažurnost i sporost u dostavljanju i kompletiranju dokumentacije na relaciji vojnih jedinica, Komandi Korpusa, Zajedničke komande Vojske Federacije i Ministarstva, zbog čega dolazi do kašnjenja u knjigovodstvenom evidentiranju obaveza, što za sobom povlači niz problema (nerealno prikazivanje rashoda i izdataka, obaveza u vremenskom periodu u kojem su stvarno i nastale, neblagovremeno plaćanje istih, narušavanje računovodstvenih načela tačnosti, istinitosti, pouzdanosti, sveobuhvatnosti, blagovremenosti i pojedinačno iskazivanje pozicija)

· nerealnost i netačnost iskazivanja pojedinih pozicija u finansijskim izvještajima u iskazima bilansa stanja, računa prihoda i rashoda, kao i iskaza o godišnjem izvršenju budžeta, što za sobom povlači nemogućnost realnog planiranja.

U očitovanju na prethodni izvještaj menadžment se obavezao da će poboljšati sistem internih kontrola kroz organizaciju kompletnog poslovanja, u što se revizorski tim nije mogao u potpunosti uvjeriti, što znači da se nije postupilo po preporukama datim u prethodnom izvještaju/izvješću. 

Preporuke menadžmentu:

· da se kroz sistem ukupnog poslovanja ojača i sistem unutrašnje kontrole kako kroz pojačanu kontrolu materijalno finansijskog poslovanja putem pisanih procedura, počevši od hodograma dokumentacije, do suštinski kvalitetnije kontrole finansijske/financijske dokumentacije i prijenosa ovlaštenja i odgovornosti, kako bi se knjigovodstveno evidentiranje i finansijski/financijski izvještaji/izvješća sastavljali u skladu sa važećom zakonskom regulativom,

· da navedeni proces uspostavljanja i jačanja sistema unutrašnje kontrole bude kontinuiran proces sa angažovanjem svih raspoloživih snaga, kroz pojačani sistem odgovornosti,

· da se izvrši popis nekretnina koje su na osnovu odluke Vlade RBiH broj 151/96 od 30.07.1996. godine i Odluke o izmjenama i dopunama navedene Odluke broj 01-021-473/96 od 14.10.1996. godine, date sa pravom korištenja i upravljanja, Federalnom ministarstvu odbrane i Vojsci Federacije, te da se na osnovu stanja nekretnina utvrđenih popisom ustroji evidencija iste,

· da se u potpunosti obavi popis imovine, obaveza i potraživanja na nivou Ministarstva, sa svim vojnim upravama i Vojske Federacije na osnovu raspoloživih podataka o vrijednosti imovine i izvršene procjene vrijednosti imovine i da se izvrši uknjižavanje stvarnog stanja imovine opšte namjene u Vojno Računovodstvenom Centru, te na taj način obezbijedi potpun uvid i nadzor nad imovinom koja je u posjedu Ministarstva i Vojske Federacije,

· da se ustroje nadležnosti pojedinih sektora i službi u Ministarstvu (posebno sektor za logistiku, sektor za personal, sektor za pravne poslove, i ured za zajedničke poslove) po pitanju donošenja podzakonskih akata, kako bi se obezbijedilo jedinstveno upravljanje budžetskim sredstvima na nivou cijelog Ministarstva i Vojske Federacije i smanjilo nepotrebno trošenje ovih sredstava,
· da se ispita opravdanost rada i postojanja pojedinih sektora i broja izvršilaca u istim, kako bi se obezbijedilo što racionalnije i efikasnije poslovanje Ministarstva,

· da se proces nabavke roba, usluga i ustupanja radova objedini na nivou Ministarstva (Bošnjačka i Hrvatska komponenta), kako bi se izbjegle utvrđene nepravilnosti po pitanju iste,

· da planiranje i izvršavanje nabavki prati budžetsku godinu (jedinstveno za Bošnjačku i Hrvatsku komponentu), zajedno sa praćenjem izvršenja budžeta, koje podrazumijeva permanentno praćenje i analiziranje ostvarenih rashoda i izdataka u odnosu na planirane, te poduzimanje preventivnih mjera u cilju realizacije rashoda do iznosa, koji su odobreni budžetom/proračunom,
· da menadžment Ministarstva i Vojske Federacije ustroji jedinstvene procedure izvještavanja o izvršenju budžeta/proračuna u toku godine u ukupnom iznosu i po pojednim kategorijama rashoda, kako ne bi došlo do prekoračenja budžeta kako u ukupnom iznosu tako i po pojedinačnim stavkama i kako bi se utvrdile stvarne uštede.
4.3 IZVRŠENJE BUDŽETA/PRORAČUNA

Budžetom Federacije za 2002. godinu («Sl. novine FBiH» broj 12/02) u razdjelu 13 planirana su po prvi put sredstva odvojeno po ekonomskim kodovima za Federalno ministarstvo odbrane/obrane i Vojsku Federacije. U skladu sa članom 12. Zakona o trezoru, svi ministri su odgovorni za računovodstvo i internu kontrolu svojih ministarstava uključujući budžetske korisnike i potrošačke jedinice koji spadaju u njihovu nadležnost. S obzirom da je Vojska Federacije niža potrošačka jedinica FMO, sistem računovodstva, upravne i računovodstvene kontrole nad odobrenim finansijskim planovima i operativnim budžetima, naplata prihoda i primitaka i budžetski izdaci i isplate su povjerene odgovornom ministarstvu, odnosno FMO. Shodno odredbama navedenog Zakona i Uputstva o izvršavanju budžeta sa jedinstvenog računa trezora u okviru federalnog trezora, od tri uspostavljene operativne jedinice, jednu čini operativna jedinica Ministarstva odbrane. Ova operativna jedinica, putem instalisanih radnih stanica (4 radne stanice) on line vezom, samostalno vrši unos podataka o stvorenim obavezama za Ministarstvo i za Vojsku Federacije i ispostavlja Trezoru zahtjeve za plaćanje.
U skladu sa članom 15. stav 2. Zakona o izvršenju budžeta/proračuna FBiH izvršena je preraspodjela pojedinih rashoda i izdataka u Ministarstvu i Vojsci Federacije. Odluke o navedenim preraspodjelama su se donosile odvojeno za Ministarstvo i Vojsku Federacije, s tim da je Odlukom broj 694/02 od 27.12.2002. godine izvršena preraspodjela u iznosu od 1.105.167,14 KM na teret Ministarstva u korist Vojske Federacije, što praktično pokazuje neodvojivost ova dva budžetska korisnika.
4.3.1 PRIHODI

Ukupno ostvareni i u Glavnoj knjizi iskazani vlastiti prihodi za FMO i Vojsku Federacije, u 2002. godini iznose 3.957.168,66 KM. Navedeni prihodi se odnose na prihode ostvarene po osnovu naplate zakupa za izdate poslovne prostore na kojima Ministarstvo i Vojska Federacije imaju pravo korištenja i upravljanja i prihode ostvarene po osnovu obavljenih ugostiteljskih usluga u domovima Armije. Zakupnina za izdate poslovne prostore se naplaćivala na osnovu zaključenih ugovora sa zakupoprimcima, po kojima se vršilo mjesečno fakturisanje.

Uvidom u prezentiranu dokumentaciju revizorski tim je konstatovao slijedeće:

· ne postoji ustrojena evidencija građevinskih objekata (građevina) i poslovnih prostora (knjigovodstvena ili vanbilansna) na kojima Ministarstvo i Vojska Federacije imaju pravo korištenja i upravljnja, što može biti predmet zloupotrebe i manipulacije u trenutnom okruženju,
· ugovori o zakupu poslovnih prostora su zaključivani na osnovu Uputstva o zakupu poslovnih prostorija FMO i VF broj 03-02-428/99 od 02.06.1999. godine. izdatog od strane zamjenika ministra. Navedeno Uputstvo se nije dosljedno primjenjivalo za sve zaključene ugovore. Dio ugovora i aneksa ugovora o zakupu nema sve potrebne elemente, koje jedan ugovor mora imati, u skladu sa Zakonom o obligacionim odnosima,
· ne postoji usvojen jedinstven cjenovnik poslovnih prostora. Prema izjavi odgovorne osobe, primjenivale su se cijene poslovnih prostora, utvrđene od strane nadležnih općinskih organa, u što se revizorski tim nije mogao u potpunosti uvjeriti,

· uložena sredstva od strane zakupoprimaca na adaptaciji objekata, nisu se uzimala u obzir prilikom ugovaranja zakupa i ista se nigdje nisu evidentirala, što je smanjivalo konačnu cijenu zakupa, a samim tim i poreske osnovice za obračun i plaćanje poreza na promet usluga,

· ne postoji evidencija o naplati potraživanja, koja mora biti u skladu sa Zakonom o trezoru i Uputstvom o izvršenju budžeta sa Jedinstvenog računa Trezora, za koje odgovornost snosi Ministarstvo, što za sobom povlači neblagovremeno eventualno utuživanje kupaca zbog neplaćanja i blagovremeno zatvaranje potraživanja u Glavnoj knjizi, uz terećenje razgraničenih ostalih prihoda. Nema usvojenog i pouzdanog sistema naplate vlastitih prihoda i isti se ne primjenjuje jednako za sve kupce, već se problem rješava od slučaja do slučaja,

· dio ugovora iz ranijih godina je sklopljen bez provedene procedure raspisivanja javnog nadmetanja,

· naplata zakupnine sa preduzećem «ŠEH IN TRADE» Doo iz Sarajeva je počela tek u 2002. godini, iako se poslovni prostori koriste još od 1997. godine i ne može se od strane revizorskog tima potvrditi opravdanost utvrđene cijene za poslovne prostore izdate navedenom korisniku,
· na navedenim prihodima se ne može pouzdano potvrditi vlastiti prihod ostvaren po osnovu pružanja usluga od rada domova Vojske Federacije BiH na komercijalnoj osnovi, čiji je status u 2002. godini bio neriješen i koji je prema dostavljenoj knjigovodstvenoj evidencije iznosio 1.183.451,92 KM i isti se odnosi na prihode ostvarene po osnovu pruženih ugostiteljskih usluga i prihode po osnovu zakupa poslovnih prostora (izdavanja sala). Prihodi koji su ostvareni gotovinskom prodajom, nisu se u cijelosti uplaćivali na Jedinstven račun Trezora. Dio izvršenih usluga se naplaćivao putem ispostavljenih faktura (virmanski). Na navedene usluge nije se obračunavao porez na promet usluga, što nije u skladu sa Zakonom o porezu na promet proizvoda i usluga (ugostiteljske usluge i usluge na zakupninu). Jedan dio ostvarene realizacije od pruženih ugostiteljskih usluga predstavlja prihode po osnovu pruženih ugostiteljskih usluga za radnike Ministarstva i Vojske Federacije, koji su u knjigovodstvenoj evidenciji, evidentirani kao reprezentacija. Domovi Vojske Federacije nisu registrovani kao posebne poslovne jedinice za obavljanje ugostiteljskih usluga. U knjigovodstvenoj evidenciji FMO ne postoji evidencija o naplaćenim uslugama domova Vojske Federacije.
· vlastiti prihodi ostvareni na osnovu ugovora broj 09-03-41-1478/02 od 25.06.2002. godine i Aneksa po istom ugovoru broj 09-03-41-280/03 od 05.02.2003. godine, zaključenog između Federalnog ministarstva odbrane/obrane i JP «BH Telecom» Sarajevo, nisu evidentirani u Glavnoj knjizi, što potvrđuje da isti nisu realno iskazani i da se od strane revizorskog tima ne mogu potvrditi. (Prihodi se odnose na izvršene usluge u 2002. godini). Naplata navedenih prihoda je izvršena putem kompenzacije broj 13-03.45-2571-2/02 od 19.03.2003. godine, kojom je isknjiženo potraživanje od strane JP «BH Telecom» Sarajevo, na jednoj strani, a obaveza prema JP «BH Telecom» Sarajevo na drugoj strani. Navedeni prihod je nastao po osnovu pružanja javnih usluga i isti se u skladu sa članom 2. tačka m. Zakona o trezoru, morao uplatiti na Jedinstveni račun Trezora,
· članom 4. stav 2. navedenog Ugovora je regulisano da će zakupac (JP «BH Telecom» Sarajevo) platiti cjelokupan iznos zakupnine za vremenski period preciziran ugovorom, na osnovu ispostavljene fakture u roku od 7 dana, što u ovoj situaciji nije bio slučaj,
· izjava o kompenzaciji, Aneks ugovora i fakturisanje, za drugo polugodište 2002. godine, su urađeni faktički poslije isteka budžetske godine, što je u suprotnosti sa načelom modificiranog nastanka događaja.
Preporuka menadžmentu:

· da se ustroji evidencija nekretnina i poslovnih prostora, kako bi se uspostavilo kvalitetnije i funkcionalnije organizovanje izdavanja poslovnih prostora kao i naplate prihoda od zakupa istih,
· da se preispitaju do sada zaključeni ugovori, opravdanost zaključivanja istih i njihova usklađenost sa Uputstvom o zakupu poslovnih prostora i da se osigura da se zakup poslovnih prostora fakturiše po jedinstvenom prethodno utvrđenom cijenovniku,
· da se preispita opravdanost sklopljenog ugovora sa preduzećem «ŠEH IN TRADE» Doo Sarajevo, za pružanje ugostiteljskih usluga na vojnim lokacijama, kao i ugovorena cijena poslovnog prostora, kojom se pokrivaju režijski troškovi i zakupnina ugovorena Aneksom broj 4 osnovnog ugovora broj 14-43-36/97 od 17.10.1997. godine,

· da se ustroji evidencija naplate potraživanja, u skladu sa Zakonom o trezoru i Uputstvom o izvršenju budžeta sa Jedinstvenog računa Trezora i da se ista, od strane zaduženog službenika u Ministarstvu, kontinuirano prati,

· da se reguliše status i rad domova Vojske Federacije i da se nad radom istih obezbijedi kontinuiran i neovisan nadzor,

· da se preispita ugovor, sačinjen između Ministarstva i JP «BH Telecom» Sarajevo, kao i ugovor o kompenzaciji, kako bi se umjesto kompenzacionog načina plaćanja obezbjedilo gotovinsko plaćanje, kako je regulisano i ugovorom,
· da se kontinuirano prate međusobna potraživanja i obaveze za ona preduzeća koja se istovremeno u Ministarstvu i Vojsci Federacije javljaju kao kupac i dobavljač, tako da se na vrijeme od kupca traži izmirenje potraživanja, što bi omogućilo trezoru plaćanje obaveze prema dobavljaču u zakonskom roku.
4.3.2 RASHODI

a) Federalno ministarstvo odbrane/obrane

Ukupni iskazani rashodi u Ministarstvu u 2002. godini iznose 35.622.612,00 KM i u odnosu na iznos planiranih sredstva ostvareni su 94,93%.

Bitno je napomenuti da su budžetom planirani rashodi za Ministarstvo iznosili 37.526.440,00 KM i da su isti zaključcima Vlade, kojim se vršilo uravnoteženje budžeta, smanjeni za 1.800.000,00 KM (jedna neisplaćena plaća iz ranijih godina i druge neizmirene obaveze zaposlenih u FMO), što je u suprotnosti sa članom 8. Zakona o budžetima/proračunima F BiH, jer su se isti trebali provesti putem izmjena i dopuna budžeta, po postupku propisanom za donošenje budžeta/proračuna i usvajanjem istog od strane Parlamenta FBiH, zašto odgovornost snosi Vlada FBiH.
Struktura planiranih, raspoloživih i stvarno utrošenih rashoda i izdataka na dan 31.12.2002. godine prikazana je u slijedećoj tabeli:
	Rd.

br.
	Opis
	2002. godina
	Index

(5/3)

	
	
	Budžet
	Raspoloživa sredstva
	Utrošena sredstva
	

	1
	2
	3
	4
	5
	6

	RASHODI I IZDACI ( I+II )
	37.526.440
	35.865.413
	35.622.619
	94,93

	       I         Tekući rashodi ( a+b+c )
	37.226.440
	35.672.446
	35.442.417
	95,21

	      a)       Plaće i naknade ( 1 do 5 )
	31.251.427
	30.722.435
	30.679.999
	98,17

	1.
	Bruto plaće i naknade
	18.598.999
	21.930.999
	21.888.582
	108,03

	2.
	Bruto plaće i naknade za višak uposlenih u FMO
	1.662.000
	-
	-
	-

	3.
	Jedna neispl. plaća i druge neizmirene obaveze pripadnika FMO ranije godine
	1.800.000
	-
	-
	-

	3.
	Naknade troškova zaposlenih
	1.242.428
	8.791.436
	8.791.417
	95,65

	4.
	Naknade troškova za višak uposlenih
	748.000
	-
	-
	-

	5.
	Otpremnina za zbrinjavanje viška uposlenih
	7.200.000
	-
	-
	-

	b) Doprinosi poslodavca i ostali                    doprinosi ( 6+7 )
	2.297.550
	2.296.750
	2.281.824
	99,32

	6.
	Doprinosi poslodavca
	1.975.550
	
	2.281.824
	99,32

	7.
	Doprinosi poslodavca za višak uposlenih u Federalnom Ministarstvu
	322.000
	-
	-
	-

	     c)    Izdaci za materijal i usluge (8 do 17)
	3.677.463
	2.653.261
	2.480.594
	67,45

	8.
	Putni troškovi
	657.023
	611.945
	576.145
	87,69

	9.
	Izdaci za energiju
	492.000
	461.400
	385.042
	78,27

	10.
	Izdaci za komunalne usluge
	332.000
	332.000
	300.190
	90,42

	11.
	Nabavka materijala
	487.700
	296.872
	293.513
	60,18

	12.
	Izdaci za usluge prijevoza i goriva
	392.000
	122.355
	121.299
	30,94

	13.
	Unajmljivanje imovine i opreme
	100.000
	74.829
	74.829
	74,83

	14.
	Izdaci za tekuće održavanje
	356.740
	182.450
	158.181
	44,34

	15.
	Izdaci osig., bank.usluga i neg.kurs.raz.
	180.000
	7.267
	7.267
	4,04

	16.
	Ugovorene usluge
	680.000
	564.143
	564.128
	82,96

	    II        Kapitalni izdaci (nabavka st. sred)
	300.000
	192.967
	180.202
	60,07

	
	Nabavka opreme
	200.000
	192.967
	180.202
	90,10

	
	Rekonstrukcija i investiciono održavanje
	100.000
	-
	-
	-


Ovdje treba napomenuti, da u naprijed navedenoj tabeli nisu iskazani rashodi i izdaci u iznosu od 1.090.312,39 KM, koji su iskazani na poziciji ostalih razgraničenja i koji predstavljaju više stvorene obaveze u odnosu na planirana i odobrena raspoloživa sredstva za 2002. godinu.

Izdaci za bruto plaće ( neto plaće, naknade, doprinosi iz plaća i porez na plaće ) iskazane su u iznosu od 21.888.581,50 KM ili 8,03% više od sredstava planiranih budžetom. Obračunati doprinosi na teret poslodavca iznose 2.281.824,00 KM. Ukupni izdaci po osnovu bruto plaća čine 61,45% ukupnih izdataka i rashoda. Ovdje je važno napomenuti da su bruto plaće, naknade i otpremnine za zbrinjavanje viška uposlenih u Ministarstvu, planirana u budžetu/proračunu posebno, a da knjigovodstveno nisu analitički evidentirani. Otpremnina za zbrinjavanje viška uposlenih u Ministarstvu je planirana u iznosu od 7.200.000,00 KM, a realizovana je u iznosu od 3.290.000,00 KM, ili 45,69% od planiranih i na teret manje utrošenih ovih sredstava su isplaćene naknade zaposlenim (odvojeni život, stanarina, prevoz na posao i sa posla i sl.).

Plaće u FMO su isplaćivane na osnovu Privremenog pravilnika o plaćama i drugim novčanim primanjima profesionalnih vojnih osoba, službenika i namještenika Federalnog ministarstva odbrane i Izmjenama i dopunama navedenog Pravilnika koji nisu usklađeni sa Zakonom o radnim odnosima i plaćama službenika organa uprave.

Na bazi prosječnog stanja broja uposlenih na kraju mjeseca u toku 2002. godine u FMO je bilo uposleno 1492 radnika, što je u odnosu na budžetom planirani broj uposlenih više za 18,41%. Ovdje se moraju uzeti u obzir prva tri mjeseca, kada je u prosjeku (na bazi stanja krajem mjeseca) bilo uposleno 1764 radnika, a za narednih devet mjeseci taj broj je iznosio 1402, što je u odnosu na planirani broj više za 142 radnika ili 11,27%. S obzirom da Pravilnik o unutarnjem ustrojstvu i sistematizaciji ranih mjesta nije usklađen sa Odlukom Predsjedništva BiH o smanjenju broja uposlenih u Ministarstvu i Vojsci Federacije, kao i uvidom u personalnu evidenciju i platne spiskove, od strane revizorskog tima ne može se pouzdano utvrditi odnos stvarnog broja uposlenih, sa brojem uposlenih, planiranih Pravilnikom o unutarnjem ustrojstvu i sistematizaciji radnih mjesta. Na dan 31.12.2002. godine u Ministarstvu je bilo uposleno 1393 uposlenika od čega u B komponenti 974, a u H komponenti 419. Budžetom je planirano 1260 uposlenih, što znači da je u Ministarstvu u 2002. godini, bez obzira na sve unaprijed iznijete podatke, bilo uposleno više 133 radnika ili 10,56% planiranog broja uposlenih.
Naime Predsjedničkom Odlukom je tačno utvrđen broj pripadnika Ministarstva i Vojske Federacije za Bošnjačku i Hrvatsku komponentu i u ovom slučaju navedeno prekoračenje broja zaposlenih se odnosi na Hrvatsku komponentu, s obzirom da ukupno prekoračenje za Ministarstvo i Vojsku Federacije iznosi 167 djelatnika.
U 2002. godini u Ministarstvu je primljeno 7 novih radnika i isti u radni odnos nisu primljeni u skladu sa Zakonom o radnim odnosima i plaćama službenika tijela uprave u FBiH.
S obzirom da plaće u Ministarstvu predstavljaju najveću stavku u iskazanim izdacima i rashodima, istim je trebalo posvetiti posebnu pažnju. Na osnovu uvida u prezentiranu dokumentaciju i obračune plaća, revizorski tim je utvrdio slijedeće:

· da se Privremeni pravilnik o plaćama i drugim novčanim primanjima profesionalnih vojnih lica, službenika i namještenika Federalnog ministarstva odbrane primjenjivao suprotno Naredbi broj 03-04-49-247/02 od 30.01.2002. godine, izdatoj od strane ministra i zamjenika ministra FMO, kojom je utvrđena jedinstvena primjena istog za sve uposlene FMO i VF (za uposlene u Bošnjačkoj i Hrvatskoj komponenti),

· da ne postoji jedinstven softwer za obračun plaća na nivou Ministarstva i Vojske Federacije i ista se obračunava odvojeno za Ministarstvo odbrane-Bošnjačka komponenta, Vojsku Federacije-Bošnjačka komponenta i Ministarstvo odbrane i Vojsku Federacije-Hrvatska komponenta, što znači da praktično postoje tri različita obračuna plaća,

· da Zaključak Vlade broj 16/2002 od 10.01.2002. godine nije ispoštovan, kojim su bili zaduženi svi budžetski korisnici da u roku od 10 dana usklade koeficijente plaća službenika sa odredbama člana 157. do 165. Zakona o radnim odnosima i plaćama službenika tijela uprave u FBiH,
· da je vrijednost osnovice plaće uvećana za 30% za sve uposlene u Ministarstvu po osnovu člana 205. Zakona o odbrani/obrani, što je u suprotnosti sa članom 165. Zakona o radnim odnosima i plaćama službenika tijela uprave u FBiH, kojim je regulisano da Vlada Federacije utvrđuje osnovicu za plaću iz člana 157. istog Zakona, na usaglašen prijedlog federalnog ministra finanasija, federalnog ministra pravde i federalnog ministra za socijalnu politiku, raseljene osobe i izbjeglice,

· da se položajni dodatak obračunava u rasponu od 3 – 9%  u skladu sa članom 6. Privremenog pravilnika o izmjenama i dopunama privremenog pravilnika o plaćama i drugim novčanim primanjima profesionalnih vojnih osoba, službenika i namještenika Federalnog ministarstva odbrane/obrane što je u suprotnosti sa članom 159. Zakona o radnim odnosima i plaćama službenika tijela uprave u FBiH, kojim je regulisano da «položajni dodatak može iznositi do 5% iznosa osnovne plaće pojedinog radnog mjesta odnosno položaja»,

· da se obračun plaća vrši bez zakonski sklopljenih ugovora o radu, ili adekvatno izdatih rješenja od strane ministra i zamjenika ministra Ministarstva, što je u suprotnosti sa članom 21. Zakona o radu («Sl. novine FBiH» br. 23/99). Članom 7. Zakona o radnim odnosima i plaćama službenika tijela uprave u F BiH je regulisano da se na prava, obaveze i odgovornosti iz radnog odnosa, koja nisu utvrđena ovim Zakonom, primjenjuju opći propisi o radu i kolektivni ugovori,
· da se plaće vojnih osoba, službenika i namještenika u Ministarstvu odbrane uvećavaju za 0,60% za svaku navršenu godinu penzijskog staža, s tim da ukupno povećanje ne može biti veće od 20%, što je u suprotnosti sa članom 25. Kolektivnog ugovora za službenike organa uprave i sudske vlasti FBiH («Sl. novine FBiH» br. 23/00), kojim je regulisano da se plaća službenika uvećava za 0,50% za svaku godinu penzijskog staža,
· da se na osnovu personalnih dosijea i rješenja o stavljanju na raspolaganje službenika i namještenika u FMO (Hrvatska komponenta) koji su nepotpuni, ne može utvrditi osnov dužine vremena stavljanja službenika na raspolaganje u skladu sa članom 114. Zakona o radnim odnosima i plaćama službenika tijela uprave u FBiH, s obziroma da je u članu 3. stav 1. tačka 8. jasno regulisano da «radni staž predstavljaju godine rada koje se službenicima računaju u penzijski staž, ne uzimajući u obzir staž penzijskog osiguranja sa uvećanim trajanjem». Pojam «radnog» i «penzijskog» staža u Ministarstvu i Vojsci Federacije u pojedinim segmentima akata, odluka i rješenja, nije jasno definisan i razgraničen i isti se primjenjuje različito od slučaja do slučaja, ali najčešće se u svim naprijed navedenim situacijama, uzima u obzir staž penzijskog osiguranja sa uvećanim trajanjem, zašto u pojedinim slučajevima nema osnova,
· da je umanjenje koeficijenta za obračun plaća službenika i namještenika u Ministarstvu odbrane u iznosu od 10% (ukoliko službenik ili namještenik ima za jedan stepen nižu stručnu spremu od školske spreme koja je regulisana za to radno mjesto Pravilnikom o unutarnjem ustrojstvu) i 20% (ukoliko službenik ili namještenik ima za dva stepena  ižu stručnu spremu od školske spreme koja je regulisana za to radno mjesto Pravilnikom o unutarnjem ustrojstvu), je različito kod obračuna plaća u Bošnjačkoj i Hrvatskoj komponenti i isto nema zakonskog osnova, 
· da obračun, isplata i evidentiranje bolovanja nije jedinstveno u Bošnjačkoj i Hrvatskoj komponenti. Hrvatska komponenta uopšte ne obračunava bolovanje preko 42 dana i isto knjigovodstveno ne evidentira na potraživanjima od Zavoda za zdravstveno osiguranje,

· da se obračun i isplata naknada za godišnji odmor vršila na osnovu ispostavljenih rješenja o korištenju godišnjih odmora, prema Odluci o utvrđivanju kriterija za određivanje dužine godišnjeg odmora i dopusta uposlenih službenika i namještenika FMO, profesionalnih vojnih lica i civilnih lica na službi u Vojsci Federacije za 2002. godinu (Odluka br. 04-34-11-213/02 od 22.01.2002. godine), donesene od strane ministra i zamjenika ministra koja nije usklađena sa Zakonom o radnim odnosima i plaćama službenika tijela uprave u FBiH,

· da primjena Privremenog pravilnika o plaćama i drugim primanjima i naknadama vojnih izaslanika BiH (imenovanih iz FBiH) nije jedinstvena za sve vojne izaslanike i da nije razgraničena isplata plaća i naknada za vojne izaslanike i vojne posmatrače,

· da su se naknade za privremene i povremene poslove pogrešno knjigovodstveno evidentirale, jer su se iste trebale evidentirati na kontu ugovorenih usluga,
· da se prilikom prijema u radni odnos nije vodilo računa o ispunjavanju uslova iz člana 8. Zakona o radnim odnosima i plaćama službenika tijela uprave u FBiH, gdje decidno stoji da «u radni odnos u tijela uprave i službe za upravu mogu biti primljene osobe koje ispunjavanju opće i posebne uslove utvrđene ovim Zakonom»,

· da se radni odnos na određeno vrijeme nije zasnivao u skladu sa članom 18. Zakona o radnim odnosima i plaćama službenika organa uprave u F BiH.
Naknade troškova zaposlenih u FMO, iskazane su u iznosu od 8.791.416,79 KM i iste su isplaćene 95,65% u odnosu na plan.
Struktura navedenih rashoda je slijedeća:

	Naknada za topli obrok tokom rada





	2.590.074,00 KM

	Naknada za prevoz na posao i sa posla




   
	116.613,39 KM


	Naknade troškova smještaja dužnosnika




   
	173.524,10 KM

	Naknade za odvojeni život





   
	218.698,05 KM

	Naknada za regres za godišnji odmor




   
	567.600,00 KM

	Otpremnine zbog odlaska u mirovinu





	3.292.246,40 KM

	Jubilarne nagrade za stabilnost (naknada za 8. mart)


   
	146.400,00 KM

	Pomoć u slučaju smrti ili teže bolesti




   
	217.884,10 KM

	Naknade za bolovanje preko 42 dana




    
	 91.223,47 KM

	Naknada skupštinskim zastupnicima (obaveze za doprinose na plaće)

	1.288.054,20 KM

	Naknada novčanih primanja vojnicima




     
	26.427,50 KM

	Stipendije







       
	3.500,00 KM

	Naknade za privremene i povremene poslove



     
	59.171,58 KM


Uvidom u prezentiranu dokumentaciju revizorski tim je utvrdio slijedeće:
Naknade troškova smještaja (stanarine) dužnosnika iskazane su u iznosu od 173.524.10 KM i odnose se na isplatu za troškove stanarine za uposlene u Ministarstvu po osnovu rješenja izdatih od strane ministra (bez saglasnosti zamjenika ministra, koja nisu utemeljena na pozitivnim zakonskim propisima. Naime iz jednog broja prezentiranih rješenja i dosijea uposlenih se ne može vidjeti da li su pojedini službenici zaista premješteni po potrebi službe u skladu sa članom 150. Zakona o radnim odnosima i plaćama službenika organa uprave u FBiH i da li su stekli pravo na navedene naknade. Isplate nisu vršene u skladu sa članom 16. Uredbe, kojom je jasno i decidno regulisano da «Korištenje privatnog smještaja, način, visinu i vrste troškova tog smještaja odobrava premijer uz saglasnost zamjenika premijera». Navedeni izdaci se ne mogu u potpunosti potvrditi od strane revizorskog tima, jer je uvidom u Glavnu knjigu utvrđeno da je na kategoriji rashoda i obaveza po osnovu internih transakcija iskazan iznos od 125.591,67 KM, u kojem su sadržani i izdaci za troškove stanarine po osnovu korištenja službenih stanova u iznosu od 14.382,17 KM i isti se odnosi na rashode po osnovu izdatih faktura od strane Službe za zajedničke poslove Vlade F BiH za troškove smještaja dužnosnika u službene stanove. Pregledom prezentirane dokumentacije (Rješenja na date stanove izdata od strane premijera i ugovore sačinjene između korisnika stanova i Službe zajedničkih poslova Vlade F BiH) utvrđeno je da je Služba zajedničkih poslova Vlade tokom 2002. godine teretila Ministarstvo i jednim stanom bez prateće naprijed navedene dokumentacije. Fakturisanje ovog stana je vršeno samo na osnovu odluke ministra (bez saglasnosti zamjenika ministra) za dužnosnika koji uopšte nije uposlenik Federalnog ministarstva odbrane/obrane.
Naknade za odvojeni život iskazane su u iznosu od 218.698,05 KM i iste su isplaćivane na osnovu rješenja izdatih od strane ministra (bez saglasnosti zamjenika ministra). Naknade za odvojeni život za Hrvatsku komponentu su, do oktobra 2002. godine, isplaćivane u paušalnom iznosu od po 300,00 KM, što je u suprotnosti sa članom 1. Uredbe o izmjenama i dopunama uredbe o naknadama i drugim materijalnim pravima rukovoditelja izvršnih organa vlasti FBiH i službenika Federalnih ministarstava i drugih tijela federalne uprave, gdje jasno stoji da djelatniku pripada naknada za odvojeni život od porodice za troškove ishrane u visini 70% prosječne mjesečne plaće ostvarene u FBiH u prethodnom mjesecu. Ovakvim načinom isplate naknada «uposleni su bili uskraćeni za nešto što im stvarno zakonom pripada». Uvidom u dio izdatih rješenja za odvojeni život i poređenjem istih sa personalnim dosijeima uposlenih, utvrđeno je da prijem službenika nije vršen u skladu sa članom 11. Zakona o radnim odnosima i plaćama službenika tijela uprave u FBiH, jer jedan broj službenika (penzionisani službenici, koji čak imaju prekid staža od 3 do 5 mjeseci) vraćen je u radni odnos, a da prethodno nije raspisan konkurs (za službenike sa visokom stručnom spremom), odnosno oglas (za službenike sa srednjom stručnom spremom), tako da se dovodi u sumnju sticanje prava za ostvarivanje naknade za odvojeni život uopšte. U preambuli rješenja o prijemu u radni odnos, ministar se poziva na član 204. Zakona o odbrani/obrani, gdje stoji da za obavljanje određenih zadataka i poslova posebno značajnih za odbranu/obranu, u radni odnos se može primiti osoba i bez raspisivanja konkursa. Revizorskom timu nisu prezentirana radna mjesta koja su od posebnog značaja za odbranu/obranu.

Naknada skupštinskim zastupnicima je iskazana u iznosu od 1.288.054,20 KM i ista se odnosi na plaćene poreze i doprinose na plaće i iz plaća, jer u određenim periodima nije bilo raspoloživih sredstava na pozicijama poreza i doprinosa na plaće, pa su se navedena sredstva koristila sa ove pozicije, jer su na ovoj poziciji bila planirana sredstva budžetom. Prijenos i knjiženje sredstava na ovu poziciju se vršio na osnovu službenih zabilješki.

Pomoći u slučaju smrti ili teže bolesti iskazane su u iznosu od 217.884,00 KM i isplate istih su se vršile na osnovu rješenja. Uvidom u dio prezentiranih rješenja, utvrđeno je da su se ista donosila bez prethodno utvrđenih kriterija i relevantne prateće dokumentacije, što dovodi u sumnju regularnost navedenih isplata.
Otpremnine zbog odlaska u mirovinu iskazane su u iznosu od 3.292.246,40 KM od čega se 3.290.000,00 KM odnose se na isplate otpremnina na osnovu Odluke Predsjedništva BiH broj 286 od 26.02.2002. godine. U skladu sa navedenom Odlukom, zaključeni su Sporazumi o prestanku profesionalne vojne službe u Federalnom Ministarstvu odbrane/obrane za 329 uposlenih (177 Bošnjačka komponenta i 152 Hrvatska komponenta) po osnovu kojih su isplaćene otpremnine u iznosu od po 10.000,00 KM za svakog uposlenog, koji se izjasnio za sporazumni raskid radnog odnosa. Uvidom u dio prezentiranih sporazuma i prateće dokumentacije kao podloge za zaključivanje istih, utvrđeno je slijedeće:

· prilikom otpusta službenika i namještenika u Ministarstvu, bez obzira što je isti bio na dobrovoljnoj osnovi, nisu prethodno utvrđeni kriteriji po kojima bi se vršio navedeni otpust,

· za Hrvatsku komponentu u tački 1. Sporazuma nedostaju broj i datum ugovora ili rješenja, na osnovu kojeg je imenovani primljen, odnosno raspoređen u odgovarajuću službu ili sektor Ministarstva,

· dio službenika Ministarstva, koji su ranije penzionisani, vraćeni su u radni odnos, što je u suprotnosti sa članom 139. do 150. Zakona o radnim odnosima i plaćama službenika organa uprave i dovodi u sumnju da je dva puta po istom osnovu isplaćena otpremnina, (zbog redovnog odlaska u penziju i otpremnina po sporazumu),

· jedan dio ugovora o otpustu je zaključen i sa uposlenim koji su bili u radnom odnosu na određeno vrijeme i istim je isplaćena otpremnina,
· nije se ispoštovao potpisani omjer o raspodjeli sredstava između Bošnjačka i Hrvatska komponente.
Naknada novčanih primanja vojnicima iskazana je u iznosu od 26.427,50 KM i ista se odnosi na isplatu novčane nadoknade vojnicima za vrijeme služenja vojnog roka, koja je isplaćivana u skladu sa Naredbom broj: 17-40-169/98 od 03.09.1998. godine, donesenom od strane zamjenika ministra odbrane. Navedena naknada nije usklađena sa članom 136. i 137. Zakona o odbrani, koju je trebala propisati Vlada Federacije.
Naknade za privremene i povremene poslove iskazane su u iznosu od 59.171,58 KM i odnose se na isplate po osnovu zaključenih ugovora o djelu za obavljanje poslova dovršenja materijalno-finanasijske aplikacije za informatičku podršku sektora za materijalno-finansijsko poslovanje (spajanje baze podataka o plaćama pripadnika VF u jedinstveni obračun, projakat dugovanja 92.- 96. godina, izrada M-4 obrazaca za period 1996.- 2001. godina) koji su rađeni odvojeno za Bošnjačku i Hrvatsku komponentu i koji u ovoj grupi rashoda iznose 19.019,00 KM. Ovi poslovi su ugovoreni bez provedene procedure, u skladu sa Uredbom i isti su ugovoreni odvojeno za Bošnjačka i Hrvatska komponentu. Isplata naknada članovima Regrutnih komisija, imenovanih na osnovu Uredbe o osnivanju regrutnih komisija broj 06-03-2-103/98 od 13.12.1998 godine donesene od strane ministra i zamjenika ministra, se vršila bez pojedinačno sklopljenih ugovora sa članovima komisije koji nisu u radnom odnosu u FMO VF. U ovom slučaju je postupljeno suprotno odredbama Zakona o radu («Sl. novine FBiH» br. 43/99 32/00), Zakona o obligacionim odnosima i Zakona o porezima kantona, na kojima članovi regrutnih komisija imaju sjedište, jer je sa navedenim licima trebalo zaključiti Ugovor. Porezi na osnovu ovih isplata su se uredno izmirivali. Navedeni izdaci su knjiženi suprotno Pravilniku o knjigovodstvu budžeta/proračuna, jer su se isti trebali knjižiti na izdatke za ugovorene usluge. Jedan dio ovih izdataka (10.810,80 KM) se odnosi na isplatu po osnovu ugovora zaključenog na osnovu Odluke ministra (bez saglasnosti zamjenika ministra) broj 10-03-1060/02 od 17.04.2002. godine, za održavanje i čišćenje službenih stanova (garsonjera) u 2002. godini, koje je koristilo FMO. Navedeni ugovor je sklopljen u kontinuitetu za cijelu 2002. godinu, što je u suprotnosti sa članom 136. Zakona o radu, jer je navedeni ugovor zaključen na period duži od 60 dana.
Izdaci za materijal i usluge isplaćeni su u iznosu od 2.480.594,00 KM, odnosno 32,55% manje od iznosa planiranih sredstava. Od navedenih izdataka 45,97% čine izdaci za putne troškove i ugovorene usluge.

Uvidom u prezentiranu dokumentaciju revizorski tim je konstatovao slijedeće:

Izdaci za putne troškove iskazani su u iznosu od 576.145,00 KM i odnose se na isplate dnevnica za službeni put u zemlji i u inostranstvu, naknade putnih troškova i naknade za dnevnice i putne troškove vojnih izaslanika (Beč i Vašington) i vojnih posmatrača (Ankara). U pojedinim slučajevima dnevnice za službeni put su uvećavane, što revizorski tim ne može potvrditi, jer se uvidom u putne naloge i odluke o upućivanju na službeni put, nije moglo vidjeti da li su upućeni na službeni put ujedno i članovi zvanične delegacije Federacije. Uvidom u putne naloge vojnih izaslanika, revizorski tim je konsatovao da isti nisu potpisani i ovjereni od strane ovlaštenog nalogodavca, niti se vrši adakvatna kontrola istih. Uvidom u prezentiranu dokumentaciju, revizorski tim je utvrdio da navedeni izdaci ne predstavljaju ukupan iznos izdataka iskazanih na ovoj poziciji, jer i u momentu revizije se vršilo pravdanje istih za 2002. godinu, što znači da se pravdanje putnih naloga nije vršilo u skladu sa članom 22. i 23. Uredbe o naknadama za putne troškove ("Sl. novine FBiH" br. 18/96 i 49/00). Na navedenim izdacima su također knjižene i isplate novčanih naknada po osnovu angažovanja pripadnika VF za potrebe službe potrage i spašavanja (SAR misije), na osnovu Ugovora broj 08-03-41-1448/02 od 20.06.2002. godine, zaključenog između Federalne direkcije za civilno zrakoplovstvo (kao naručioca) i FMO i VF (kao izvršioca). Navedenim ugovorom je regulisano da naručilac prihvata obavezu da isplati izvršiocu nadoknadu za vršenje dežurstva za angažovanje pripadnika Zračnih snaga VF iz kontrolnog borbenog tima, izraženu kroz redovnu dnevnicu u zemlji. Naknada se obračunavala jednom mjesečno i istu je naručilac uplaćivao na Jedinstveni račun Trezora, koji je evidentiran kao vlastiti prihod FMO i to na osnovu ispostavljenog računa od strane Vojne jedinice, čiji su pripadnici bili angažovani po ovom ugovoru. Cjelokupan iznos navedene naknade FMO je uplaćivalo na osnovu spiskova, na pojedinačne tekuće račune svakog od angažovanih pripadnika po ovom poslu. Ovakvim načinom isplate izbjegnuta je obaveza plaćanja poreza na dodatna primanja i poreza na usluge. Pošto se ovdje radi o naknadama izvan radnog odnosa, postupljno je suprotno Zakonu o radu, Zakonu o obligacionim odnosima, Zakonu o porezu na plaću i Zakonu o porezima kantona, prema kojima se sa navedenim licima trebao zaključiti ugovor o djelu.
Izdaci za usluge prevoza i goriva iskazani su u iznosu od 121.299,58 KM i odnose se na izdatke za utrošeno gorivo (87,77%). Nabavka goriva se vršila istovremeno i za FMO VF i ne postoje procedure kojima se posebno reguliše nabavka goriva za FMO i VF. Procedure nabavke, trebovanja i potrošnje goriva vrše se odvojeno po komponentama, kao za potpuno odvojene dvije budžetske jedinice. Nabavka u 2002. godini se vršila uglavnom od sljedećih dobavljača: Energopetrol, El Tarik Oil, VIS Panda Visoko, Lamina Mostar i Zovko Žepče, na osnovu zaključenih ugovora, koji ne pokrivaju budžetsku godinu. Odabir najpovoljnijeg dobavljača nije izvršen u potpunosti u skladu sa Uredbom. Tenderi su raspisivani odvojeno za Bošnjačka i Hrvatska komponentu. Revizorskom timu nisu prezentirani pisani akti o kontroli potrošnje goriva. Za vozni park Hrvatske komponente je odgovorna komanda logistike Vojske Federacije, dok voznim parkom za Bošnjačku komponentu upravlja Ured za zajedničke poslove Ministarstva. Zaduženje auta, za Hrvatsku komponentu, se vršilo na osnovu odluka ministra, dok se za Bošnjačku komponentu vršilo na osnovu odobrenja Ureda za zajedničke poslove FMO.
Ugovorene usluge iznose 564.128,00 KM i sastoje se od usluga medija (14,21%), usluga štampanja (13,25%), reprezentacije (22,53%), kompjuterske usluge (6,00%), primarne zdravstvene zaštite i zdravstvene usluge i ostale medicinske usluge (11,41%), ostale nespomenute usluge (29,48%), koje u ovoj kategoriji rashoda i izdataka iznose 141.191,19 KM i čine najveću stavku navedenih rashoda. 
Izdaci za unajmljivanje imovine i opreme iskazani su u iznosu od 74.829,00 KM i odnose se na zakup kancelarijskog prostora u vojnim upravama u Federaciji i zakup određenog broja stanova za potrebe Ministarstva, na osnovu zaključenih ugovora sa zakupodavcem. 
Izdaci za reprezentaciju iskazani su u iznosu od 119.287,84 KM i isti se, od strane revizorskog tima, ne mogu potvrditi, jer je uvidom u Glavnu knjigu utvrđeno da je na kategoriji rashoda i obaveza po osnovu internih transakcija iskazan iznos od 125.591,67 KM, u kojem su sadržani i izdaci za reprezentaciju u iznosu od 111.209,50 KM, a u stvari nigdje nisu evidentirani kao rashod i isti se odnose na rashode po osnovu izdatih faktura od strane Službe za zajedničke poslove Vlade FBiH, za pružene ugostiteljske usluge Ministarstvu. Pravo na korištenje ugostiteljskih usluga je određeno Odlukom o pravu na troškove napitaka na račun i pravu na novine/tisak u sjedištu FMO broj 14-sl. 991/01 od 29.08.2001. godine donesene od strane ministra i zamjenika ministra. Tačkom 7. i 8. navedene Odluke je regulisano da su za izvršenje ove Odluke odgovorni šef i zamjenik šefa Ureda za zajedničke poslove, a sredstva za izvršenje Odluke će planirati Sektor za materijalno-finansijsko poslovanje.
b)
Vojska Federacije

Ukupno iskazani rashodi i izdaci u Vojsci Federacije u 2002. godini iznose 346.183.339,00 KM, i u odnosu na iznos planiranih sredstva ostvareni su 91,33%.

Bitno je napomenuti da su budžetom planirani rashodi za Vojsku Federacije iznosili 379.047.820,00 KM i da su isti zaključcima Vlade, kojim se vršilo uravnoteženje budžeta smanjeni za 22.200.000,00 KM (jedna neisplaćena plaća iz ranijih godina i druge neizmirene obaveze pripadnika Vojske Federacije), koji su u suprotnosti sa članom 8. Zakona o budžetima/proračunima u FBiH, jer su se isti trebali provesti putem izmjena i dopuna budžeta, po postupku propisanom za donošenje budžeta/proračuna i usvajanjem izmjena i dopuna budžeta/proračuna od strane Parlamenta FBiH.

Struktura planiranih, raspoloživih i stvarno utrošenih rashoda i izdataka na dan 31.12.2002. godine prikazana je u slijedećoj tabeli:

	Rd.

Br.
	Opis
	2002. godina
	Indeks

	Budžet
	Raspoloživa sredstva
	Utrošena sredstva
	

	1
	2
	3
	4
	5
	6

	         RASHODI I IZDACI (I+II)
	379.047.820
	350.195.316
	346.183.339
	91,33

	   I           Tekući rashodi
	373.447.820
	347.612.607
	343.725.040
	92,04

	      a)       Plaće i naknade ( 1 do 6 )
	299.930.000
	292.250.939
	291.982.320
	97,35

	1.
	Bruto plaće i naknade
	131.366.000
	180.193.304
	180.141.481
	99,30

	2.
	Bruto plaće i naknade za višak uposlenih u Vojsci Federacije 
	27.849.000
	
	
	

	3.
	Jedna neisplaćena plaća i druge neizmirene obaveze pripadnika Vojske Federacije 
	22.200.000
	
	
	

	4.
	Naknade troškova zaposlenih
	22.137.000
	112.057.635
	111.840.839
	94,37

	5.
	Naknade troškova za višak uposlenih
	92.800.000
	
	
	

	6.
	Otpremnina za zbrinjavanje viška uposlenih
	3.578.000
	
	
	

	b)      Doprinosi poslodavca i ostali  doprinosi
	19.707.000
	18.826.967
	18.820.687
	95,50

	6.
	Doprinosi poslodavca
	16.868.000
	18.826.967
	18.820.687
	95,50

	7.
	Doprinosi poslodavca za višak uposlenih u Vojsci Federacije
	2.839.000
	
	
	

	      c)    Izdaci za materijal i usluge
	53.810.820
	36.534.701
	32.922.033
	61,18

	8.
	Putni troškovi
	5.390.000
	1.233.073
	1.232.706
	22,86

	9.
	Izdaci za energiju
	4.508.000
	4.808.666
	4.056.198
	89,98

	10.
	Izdaci za komunalne usluge
	3.547.600
	4.279.029
	4.226.718
	119,14

	11.
	Nabavka materijala
	29.548.960
	17.845.217
	15.615.618
	52,85

	12.
	Izdaci za usluge prijevoza i goriva
	4.018.000
	4.153.473
	3.882.053
	96,61

	13.
	Unajmljivanje imovine i opreme
	-
	532.590
	532.590
	-

	14.
	Izdaci za tekuće održavanje
	4.838.260
	2.255.917
	1.981.893
	40,96

	15.
	Izdaci osig., bank.usluga i neg.kurs.raz.
	-
	93.572
	93.572
	-

	16.
	Ugovorene usluge
	1.960.000
	1.333.164
	1.300.685
	66,36

	    II      Izdaci za nabavku stalnih sredstava
	5.600.000
	2.582.709
	2.458.299
	43,90

	17.
	Nabavka opreme
	3.300.000
	1.863.390
	1.738.980
	52,70

	18.
	Nabavka građevina
	600.000
	273.691
	273.691
	45,65

	19.
	Rekonstrukcija i investiciono održavanje
	1.700.000
	445.628
	445.628
	26,21


Ovdje treba napomenuti, da u naprijed navedenoj tabeli nisu iskazani rashodi i izdaci u iznosu od 12.725.312,39 KM, koji su iskazani na poziciji ostalih ragraničenja i koji predstavljaju više stvorene obaveze, u odnosu na planom odobrena i raspoloživa sredstva za 2002. godinu.

Izdaci za bruto plaće (neto plaće, naknade, doprinosi iz plaća i porez na plaće) iskazane su u iznosu od 180.141.481,26 KM ili 99,30% planiranih sredstava.

Plaće u Vojsci Federacije su isplaćivane na osnovu Privremenog pravilnika o plaćama i drugim novčanim primanjima profesionalnih vojnih osoba, službenika i namještenika Federalnog ministarstva odbrane/obrane i Izmjena i dopuna navedenog Pravilnika, koji nisu usklađeni sa Zakonom o radnim odnosima i plaćama službenika organa uprave.

Na bazi prosječnog stanja broja uposlenih na kraju mjeseca, u toku 2002. godine u Vojsci Federacije je bilo uposleno 15.495 radnika, što je u odnosu na budžetom planirani broj uposlenih više za 17,39%. Ovdje se moraju uzeti u obzir prva tri mjeseca, kada je u prosjeku (na bazi stanja krajem mjeseca) bilo uposleno 22.465 profesionalnih vojnih lica i civilnih lica na službi u VF, a za narednih devet mjeseci taj broj je iznosio 13.172, što je u odnosu na planirani broj manje za 28 radnika ili 0,21%. S obzirom da Organizacijsko-formacijska struktura u VF nije usklađena sa Odlukom Predsjedništva BiH o smanjenju broja uposlenih u Ministarstvu i Vojsci Federacije, kao i uvidom u personalnu evidenciju i platne spiskove, od strane revizorskog tima ne može se pouzdano utvrditi odnos stvarnog broja uposlenih sa brojem uposlenih, planiranih organizacijsko-formacijskom strukturom u VF. Na dan 31.12.2002. godine u Vojsci Federacije je bilo uposleno 13.118 uposlenika, od čega u Bošnjačkoj komponenti 8.954, a u Hrvatskoj komponenti 4.164. Budžetom je planirano 13.200 uposlenih, što znači da je u VF, u 2002. godini, nije bilo prekoračenja broja uposlenih u odnosu na planirane.

U 2002. godini u VF je primljeno 10 novih radnika, koji su bili stipendisti Vojske Federacije.

Pored utvrđenih nepravilnosti iznijetih u obrazloženju rashoda Ministarstva, uvidom u prezentiranu dokumentaciju Vojske Federacije, revizijski tim je konstatovao slijedeće:

· nije vršen jedinstven obračun plaća za Bošnjačku i Hrvatsku komponentu (za Bošnjačku komponentu obračun se vrši u Zajedničkoj komandi VF, a za Hrvatsku komponentu u FMO-Hrvatska komponenta),
da se obračun plaća profesionalnih vojnih lica u Vojsci Federacije vrši po osnovu koeficijenta ličnog čina-stručne spreme i formacijskog čina u situaciji kada je koeficijent ličnog i formacijskog čina isti. U slučaju kada je vojno lice postavljeno na formacijsko mjesto za koje je predviđen formacijski čin, koji je različit od njegovog ličnog čina-školske spreme, obračun plaće se vrši na osnovu koeficijenta, koji se dobije kao aritmetička sredina između koeficijenta njegovog ličnog i formacijskog čina. Navedeni obračuni nisu jedinstveni u Bošnjačkoj i Hrvatskoj komponenti i isti nemaju zakonskog osnova, 

· način obračuna plaće kao i softwer, koji se koristio prilikom obračuna plaća, je različit za Bošnjačku i Hrvatsku komponentu,
· na izdacima za neto plaće 12.073.837,50 KM je evidentirana i isplata neisplaćenih plaća za decembar 2000. godine (6.416.708,50 KM, 76% plaće za Bošnjačku komponentu i 5.644.183,00 KM ukupna plaća za Hrvatsku komponentu),
· na obračun letačkog dodatka nisu se obračunavali porezi i doprinosi i isti su isplaćivani kao naknade uposlenim, što je u suprotnosti sa Zakonom o porezu na plaću («Sl. novine FBiH» 26/96, 27/97 12/98, 29/00, 54/00, 16/01 i 7/02) i Zakonom o doprinosima («Sl. novine FBiH» 35/98, 54/00, 16/01, 37/01 i 1/02), jer navedeni dodatak predstavlja primanje iz radnog odnosa po osnovu redovnog rada.
Naknade troškova zaposlenih u Vojsci Federacije iskazane su u iznosu od 111.840.839,18 KM i u odnosu na planirana sredstva realizovani su sa 94,37%. 

Struktura navedenih rashoda je slijedeća:

	Naknada za topli obrok tokom rada
	4.348.394,00 KM

	Naknada za prijevoz na posao i sa posla
	5.556.367,53 KM

	Naknade troškova smještaja dužnosnika 
	474.900,00 KM

	Naknade za odvojeni život
	1.764.975,19 KM

	Naknade za terenski dodatak 
	411.325,00 KM

	Naknada za regres za godišnji odmor
	5.186.000,00 KM

	Otpremnine zbog odlaska u mirovinu 
	90.815.309,37 KM

	Jubilarne nagrade za stabilnost (naknada za 8. mart) 
	293.302,50 KM

	Pomoć u slučaju smrti ili teže bolesti
	1.353.076,41 KM

	Naknade za bolovanje preko 42 dana
	1.184.572,93 KM

	Naknada skupštinskim zastupnicima 
	387.927,90 KM

	Naknade za privremene i povremene poslove 
	64.688,35 KM

	U K U P N O 
	111.840.839,1843 KM


Uvidom u prezentiranu dokumentaciju revizorski tim je utvrdio slijedeće:

Naknada za topli obrok tokom rada iskazana je u iznosu od 4.348.394,00 KM i odnosi se samo na naknade koje se isplaćene gotovinski. Na bazi uzorka utvrđeno je, da su se navedene isplate u 2002. godini kretale u procentu oko 20% od ukupnog broja uposlenih u VF. Ostali dio uposlenih, oko 80%, je topli obrok realizovalo kroz sistem redovne ishrane u vojnim restoranima, koji je regulisan Pravilnikom o ishrani u VF BiH, donesenim od strane ministra i zamjenika ministra FMO dana 15.05.1997. godine. U skladu sa navedenim Pravilnikom, utvrđena je i cijena koštanja obroka, koja nema realnu podlogu i nije prilagođena sadašnjim uslovima. Iz naprijed navedenog proizilazi da ovaj podatak nije realno iskazan, jer isti je teretio izdatke za materijal i usluge kroz nabavku hrane za VF.

Naknade za prevoz na posao i sa posla iskazane su u iznosu od 5.556.367,53 KM. Uvidom u prezentiranu dokumentaciju je konstatovano da i pored Naređenja broj 10-03-39/163-3/00 od 22.05.2002. godine, donesenog od strane zamjenika ministra FMO (za Bošnjačku komponentu), ne postoje utvrđeni jedinstveni kriteriji za isplatu navedenih naknada. Prema ovom Naređenju u FMO i V postoje četiri vrste prevoza (prevoz službenim motornim vozilima; organizovan prevoz angažovanjem komercijalnih prevoznika; organizovan prevoz angažovanjem vlastitih vojnih kapaciteta i pojedinačni prevoz koji zahtijeva novčanu naknadu) prema kojem uposleni ostvaruju pravo korištenja prevoza na posao i sa posla. U slučaju pojedinačnog prevoza, koji zahtijeva novčanu naknadu, uposleni u Vojsci Federacije ostvaruju pravo na naknadu, na osnovu izdatih rješenja od strane komandanata vojnih jedinica. Na osnovu uvida u dio prezentiranih rješenja revizorski tim je utvrdio da određena rješenja, nisu donesena u skladu sa navedenim Naređenjem i iz istih se ne može utvrditi da li se stvarno radi o naknadi prevoza na posao i sa posla, ili o drugim vidovima naknada, na osnovu Uredbe o naknadama i drugim materijalnim pravima (troškovi prevoza na službenom putu, troškovi putovanja u slučaju premještaja službenika na radna mjesta van mjesta stanovanja ili naknade troškova putovanja u mjesto stanovanja u vrijeme sedmičnog odmora, državnih praznika ili neradnih dana i troškovi prevoza uposlenih, koji ostvaruju pravo naknade za terenski dodatak).
U navedenim naknadama su sadržani i izdaci za plaćene usluge preduzećima, koja su angažovana po osnovu sklopljenih ugovora za vršenje prevoza na posao i sa posla pripadnika FMO i Vojske Federacije. Prilikom ugovaranja usluga prevoza, nije u potpunosti provedena procedura u skladu sa Uredbom o postupku nabavke roba, uslugama i ustupanju radova. Uvidom u procedure provedenog javnog nadmetanja za izbor najpovoljnijeg ponuđača, revizorski tim je konstatovao da su navedeni ugovori i raspisivanje javnog oglasa provedeni odvojeno za Bošnjačku i Hrvatsku komponentu i isti ne pokrivaju budžetsku godinu. Također je utvrđeno da su prevoz vršili i dobavljači, koje komisija, određena za odabir najpovoljnijeg ponuđača nije predložila za ugovaranje prevoza, kao i dobavljači koji se uopšte nisu prijavili na raspisani javni oglas.
Navedenim Naređenjem nisu obuhvaćeni uposleni, koji umjesto novčane naknade za prevoz primaju kupone za gradski prevoz, sa rokom važenja od tri mjeseca (javni prevoz na području Kantona Sarajevo) prema Ugovoru broj 10-03-41-360/00 od 28.01.2000. godine i Aneksu ugovora broj 1 od 15.11.2000. godine, zaključenim između FMO i JKP «GRAS» Sarajevo. Navedenim ugovorom je regulisano da se, na ime isporuke kupona za korištenje javnog gradskog prevoza, plaća mjesečna paušalna naknada za ugovoreni broj korisnika (cca 4.500 do 6.000 korisnika). Uvidom u ispostavljene fakture od strane JKP «GRAS» Sarajevo, revizorski tim nije mogao potvrditi ispravnost istih, jer priloženi rasporedni nalog uz fakture je nepotpun i isti ne potvrđuje stanje izdatih tromjesečnih kupona. Fakture se svaki mjesec ispostavljaju u istom iznosu, a ako se uzme u obzir smanjenje uposlenih u Vojsci Federacije od 01.04.2002. godine, onda se postavlja pitanje opravdanosti ispostavljanja istih i mogućnost manipulacije sa brojem izdatih kupona. Broj kupona se trebuje za pripadnike profesionalnog vojnog sastava (85,43%) i vojnike na služenju vojnog roka (14,57%), što nije regulisano pratećim aktom, odlukom ili rješenjem izdatim od nadležnih u FMO i Vojsci Federacije. 
Kalukulacije prevoza i ugovaranje je vršeno uglavnom na bazi cca 45 do 55 lica koja bi koristila prevoz, što revizorski tim nije mogao potvrditi iz faktura datih na uvid (nisu prezentirani spiskovi uposlenih koji koriste prevoz), a također ugovorene su i pojedine relacije, za koje uposleni primaju i naknade za odvojeni život, što dovodi u sumnju mogućnost manipulacije sa korištenjem navedenih naknada i isplatama istih.
Naknada troškova smještaja dužnosnika za pripadnike Vojske Federacije iskazane su u iznosu od 474.900,00 KM. Uvidom u prezentiranu dokumentaciju, konstatovane su nepravilnosti koje su identične nepravilnostima opisanim u dijelu nalaza, koji se odnosi na naknade troškova smještaja dužnosnika uposlenih u FMO.

Naknade za odvojeni život iskazane su u iznosu od 1.764.975,19 KM i iste su isplaćivane na osnovu izdatih rješenja. Isplaćivanje naknade za odvojeni život za Hrvatsku komponentu u Vojsci Federacije se vršio po istom principu kao i za uposlene u Ministastvu.

Postavlja se pitanje prava, osnova, obračuna i isplate naknada za odvojeni život, koja je suprotna odredbama člana 149. do 152. Zakona o radnim odnosima i plaćama službenika tijela uprave u FBiH (iz personalnog dosijea uposlenih i pojedinih rješenja o naknadama za odvojeni život i troškove privatnog smještaja ne može se utvrditi da li su uposleni stvarno premješteni po potrebi službe i u skladu sa Pravilnikom o unutarnjoj organizaciji i sistematizaciji radnih mjesta, koji je na snazi u FMO, a isti nije usklađen sa Zakonom). Kao i kod utvrđenih nepravilnosti za naknade troškova smještaja dužnosnika u Ministarstvu i Vojsci Federacije, nepravilnosti utvrđene u ovoj kategoriji rashoda su identične onim koje se javljaju u Ministarstvu.
Naknade za terenski dodatak su iskazane u iznosu od 411.325,00 KM i iste se odnose na naknade za deminerski dodatak za Hrvatsku komponentu, koje su isplaćivane u skladu sa Odlukom broj 02-01-97-1 od 21.08.1997. godine (za Hrvatsku komponentu) i Naređenjem broj 08-03-712-37/99 od 05.05.1999. godine (za Bošnjačku komponentu). Navedena Odluka i Naređenje u preambuli se pozivaju na različite akte Ministarstva i iste nisu usklađene sa Privremenim pravilnikom o plaćama, u kojem je definisan deminerski dodatak, kao dodatak na plaću. Također navedene naknade nisu isplaćene i knjigovodstveno evidentirane u skladu sa Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstva i drugih tijela federalne uprave, gdje je članom 14. navedene Uredbe definisan rad na terenu. Na navedenim naknadama je evidentiran i iznos od 18.000,00 KM koji se odnosi na isplatu naknada za sudjelovanje pripadnika VF u posmatračkoj misiji MONUC-Kongo, po Odluci broj 04-34-16-19577/02 od 10.09.2002. godine. Tačkom 4. navedene odluke je regulisano da sudionocima misije, za vrijeme trajanja misije, pripada naknada u iznosu od 1.500,00 KM mjesečno. Uvidom u prezentiranu dokumentaciju, revizorski tim nije mogao potvrditi osnovanost iznosa isplaćenih naknada, utvrđenih ovom Odlukom.
Otpremnine zbog odlaska u mirovinu iskazane su u iznosu od 90.815.309,37 KM od čega se 90.750.000,00 KM, odnosi na isplatu otpremnina za Vojsku Federacije za 9075 pripadnika profesionalnih vojnih lica i civilnih lica na službi u vojsci (6.191 uposleni u Bošnjačkoj komponenti i 2.844 u Hrvatskoj komponenti), po naprijed navedenoj odluci Predsjedništava BiH o smanjenju brojčanog stanja Vojske Federacije. Nepravilnosti utvrđene na ovoj kategoriji rashoda u Vojsci Federacije su identične istaknutim nepravilnostima u Ministarstvu. Dio sredstava u iznosu od 115.309,37 KM, odnosi se na isplatu otpremnina prilikom redovnog odlaska u penziju, u skladu sa Kolektivnim ugovorom.
Naknada za bolovanje preko 42 dana je iskazana u iznosu od 1.184.572,93 KM i ista se odnosi samo na Bošnjačku komponentu, jer Hrvatska komponenta nije uopšte obračunavala i knjigovodstveno iskazivala bolovanje preko 42 dana. Navedene naknade su teretile rashode, a da istovremeno nisu evidentirane na potraživanjima od kantonalnih zavoda za zdravstveno osiguranje, kod kojih osiguranici imaju stalno mjesto boravka (stanovanja).
Izdaci za materijal i usluge iskazani su u iznosu od 32.922,033,00 KM, odnosno 38,82% manje od iznosa planiranih sredstava, koji su realizovani u procentu 61,18%. Kompletan proces nabavke materijala i ugovaranje svih usluga od vitalnog značaja za rad Vojske Federacije provodi se u Sektoru za logistiku u Ministarstvu. U skladu sa Zakonom o sredstvima i finansiranju Armije RBiH i Pravilnikom o sprvođenju odredaba Zakona o sredstvima i finanasiranju Armije RBiH (koji nisu usklađeni sa važećim zakonskim propisima iz oblast Zakona o odbrani/obrani), Sektor logistike pokreće referat o potrebnim nabavkama materijala (robe) i vršenje usluga. Na osnovu pokrenutog referata, ministar (za Hrvatska komponentu) i zamjenik ministra (za Bošnjačku komponentu) donose odluke o nabavkama, u kojim daju ovlaštenja pomoćniku ministra i zamjeniku pomoćnika ministra za logistiku da, u skladu sa Uredbom, provedu potrebne nabavke i potpišu ugovore sa izabranim dobavljačima.

Zbog značajnosti njihovog uticaja na ukupne rashode i izdatke u Vojsci Federacije, kao i načina i osnova opravdanosti raspodjele, iskazani izdaci za materijal i usluge su prikazani u slijedećoj tabeli:

	Vrsta rashoda i izdatka
	Zajednička komanda VF
	VP 1313 Mostar
	VP 5021 Sarajevo
	VP 5022 Tuzla
	VP 1325 Bihać
	Ukupno rash. i izdaci

	Putni troškovi
	815.742,31
	201.940,60
	53.272,60
	115.369,85
	46.381,00
	1.232.706,36

	Izdaci za energ.
	3.718.223,34
	274.799,75
	-
	-
	63.175,47
	4.056.198,56

	Izd. za kom.usl.
	3.493.676,70
	610.929,94
	48.815,00
	68.005,64
	5.290,00
	4.226.717,28

	Nabavka mater.
	15.196.103.94
	408.916,22
	232,00
	9.385,20
	921,00
	15.615.618,36

	Izdaci za gorivo
	3.196.326,13
	685.726,70
	-
	-
	-
	3.882.052,83

	Unajmljivanja 
	471.540,00
	-
	61.090,00
	1.908,06
	-
	532.590,34

	Izdaci za održa.
	1.660.534,94
	250.516,44
	5.895,30
	-
	63.038,60
	1.981.893,00

	Izdaci za osigur.
	92.691,30
	881,10
	-
	-
	-
	93.572,40

	Ugovorene uslu.
	920.068,37
	363.352,30
	17.078,00
	185,00
	-
	1.300.683,67

	Ukupno
	29.564.907,03
	2.797.063,05
	186.402,90
	194.853,75
	178.806,07
	32.922.032,80


Nabavku materijala, kao što se vidi iz navedene tabele, iskazana je u ukupnom iznosu od 15.615.618,36 KM i čine 47,43% ove grupe izdataka. Ovi izdaci se odnose na nabavku hrane i prehrambenih artikala (11.310.021,55 KM); izdatke za odjeću i uniforme (2.673.766,44 KM); izdatke za administrativni i kompjuterski materijal (625.626,26 KM); vojni materijal, lijekovi i medicinski materijal (393.602,18 KM) i materijal za čišćenje (193.087,51 KM).
Izdaci za komunalne usluge u ovoj kategoriji rashoda i izdataka, učestvuju sa 12,84% i isti su u odnosu na planirana sredstva veći za 19,14%. Navedeni izdaci, od strane revizorskog tima, se ne mogu potvrditi u potpunosti, jer na navedenim rashodima su evidentirani i izdaci iz ranijih godina po Sporazumu o rješavanju međusobnih odnosa (vansudsko poravnanje), nastalih izvršenjem usluga preduzeća «Bašbunar» iz Travnika i Federalnog Ministarstva odbrane/obrane u iznosu od 453.852,00 KM.
Izdaci za energiju iskazani su u iznosu od 4.056.199,00 KM i isti su u odnosu na planirana sredstva realizovani 89,98% i u ovoj skupini rashoda čine 12,36%. Navedeni izdaci se ne mogu potvrditi u potpunosti, jer na istim su evidentirani i izdaci iz ranijih godina.
Izdaci za gorivo i prevoz iznose 11,79% ukupnih izdataka za materijal i usluge i ako se izdacima za tekuće održavanje, koji iznose 5,62%, dodaju izdaci za komunalne usluge i energiju, utvrdit će se da ovi izdaci iznose gotovo isto koliko i nabavka materijala, što menadžmentu može poslužiti u aktivnostima za unapređenje efikasnosti poslovanja Vojske Federacije, veće kontrole nad budžetskim rashodima i donošenje što realnijih planova. Kod izdataka za gorivo je bitno napomenuti, da su na navedenim izdacima za Hrvatsku komponentu, evidentirani i plaćeni izdaci za gorivo, koji se odnose na 2001. godinu, prema ispostavljenim fakturama od «Lamina» Doo Mostar. Plaćanje navedenih faktura je vršeno prema odlukama o izvršenju plaćanja koje je donio ministar (bez saglasnosti zamjenika ministra), a koje se odnose na plaćanja iz ranijih godina. Navedenim odlukama je regulisano, da se, u skladu sa finansijskim mogućnostima FMO (Hrvatska komponenta) izvrši sukcesivno plaćanje neizmirenih obaveza prema dobavljačima. Ovim odlukama je također regulisano da se, kod plaćanja neizmirenih obaveza, obrati pažnja na potrebe u budžetu za 2002. godinu i finansijskim mogućnostima o izvršenju istog. Navedene odluke nisu u skladu sa Zakonom o budžetu/proračunu i usvojenim budžetom za 2002. godinu. Ne postoje kriteriji za utvrđivanje osnova raspodjele goriva između ministarstva i Vojske Federacije, tako da se, od strane revizorskog tima, ne mogu potvrditi navedeni izdaci.
Izdaci za tekuće održavanje iskazani su u iznosu od 1.981.893,00 KM i odnose se na tekuće održavanje opreme. Prilikom ugovaranja navedenih usluga, nije u potpunosti provedena procedura u skladu sa Uredbom. Na navedenim izdacima su čak evidentirane i usluge za održavanje iz 1998. godine (Hrvatska komponenta), tako da se, od strane revizorskog tima, stanje na navedenim izdacima ne može u potpunosti potvrditi.
Ugovorene usluge iskazane su u iznosu 1.300.684,00 KM ili 66,36% u odnosu na planirana sredstva. U strukturi navedenih rashoda 839.592,80 KM ili 64,03% čine takozvane ostale nepomenute usluge, koje se sastoje od uplaćenih premija kolektivnog osiguranja i osiguranja deminera u iznosu od 360.000,00 KM. Ostali izdaci se odnose na plaćanje usluga smještaja djelatnika Vojske Federacije Hrvatska komponenta za 2000. i 2001. godinu, na osnovu Odluke ministra (bez saglasnosti zamjenika ministra) broj 10-03-1494/01 od 22.05.2002. godine i plaćanje zakupnine za zakup poslovnog prostora u općini Orašje za potrebe Vojske Federacije za 2001. godinu na osnovu Odluke ministra (bez saglasnosti zamjenika ministra) broj 10-03-3895/01 od 03.10.2001. godine. S obzirom na unaprijed navedeno od strane revizorskog tima navedeni izdaci se ne mogu potvrditi, jer stanje istih ne predstavlja stvarno stanje navedenih izdataka za budžetsku 2002. godinu. U ovom slučaju se postupilo suprotno članu 21. Uredbe o računovodstvu budžeta/proračuna, po pitanju načela modificiranog nastanka događaja.
Slijedeći po veličini izdaci u ovoj grupi izdataka su izdaci primarne zdravstvene zaštite, koji su iskazani u iznosu od 288.588,50 KM ili 22,01%, što znači da ove dvije kategorije izdataka čine 86,04%, ukupno iskazanih ugovorenih usluga.

Uvidom u prezentiranu dokumentaciju po pitanju primarne zdravstvene zaštite, revizorski tim je konstatovao slijedeće:
· prilikom ugovaranja ovih usluga nije provedena procedura u skladu sa Uredbom,

· ugovaranje se vršilo odvojeno za Bošnjačku i Hrvatsku komponentu zbog čega cijene zdravstvene obrade regruta nisu jedinstvene i u Hrvatskoj komponenti su veće za čak 60-63%,

· sistematski pregledi pilota, deminera i vozača su obavljani na osnovu ugovora iz 1999. i 2001. godine.

Ostale medicinske usluge u ovoj grupi rashoda su iskazane u iznosu od 86.735,00 KM ili 6,61%. Navedene usluge se odnose na laboratorijske usluge, sanitarne preglede, bakteriološke i hemijske analize vode, uzimanje briseva, mikrobiološke pretrage hrane i sl. Cijene navedenih usluga su različite od dobavljača do dobavljača za jednu te istu vrstu usluge.

Izdaci za unajmljivanje imovine i opreme iskazani su u iznosu od 532.590,00 KM. Bitno je napomenuti da navedeni izdaci nisu uopšte bili planirani usvojenim Budžetom za 2002. godinu («Sl. novine FBiH» broj 12/02) i da su isti regulisani odlukama Vlade o preraspodjelama sredstava u toku godine. U navedenim izdacima 75,10% (400.000,00 KM) čine izdaci po osnovu zaključenog Sporazuma o načinu izvršenja presude Kantonalnog suda u Tuzli (sudsko poravnanje), broj PS-307/00 od 29.07.2002. godine, između Federalnog Ministarstva odbrane/obrane i IP «Krivaje» dd Zavidovići, kojim je regulisano da Ministarstvo, na ime dugovanja po osnovu zakupa poslovnih prostora za VF za period 08.04.1998. – 27.04.2001. godine, plati «Krivaji» dd Zavidovići iznos od 701.020,00 KM u dvije rate. Prva rata po navedenom Sporazumu u iznosu od 400.000,00 KM je knjižena na izdatke za unajmljivanje imovine i opreme, a druga rata u iznosu od 301.020,00 KM je knjižena na izdatke za ugovorene usluge i to na dio ostalih nepomenutih usluga. Na osnovu prethodno navedenih nalaza, iskazano stanje na ovim izdacima se ne može potvrditi, kao i opravdanost navedenog Sporazuma i potpisivanja istog, jer u knjigovodstvenoj evidenciji «Krivaja» dd Zavidovići nije uopšte evidentirana kao dobavljač.
Uvidom u prezentiranu dokumentaciju revizorski tim je konstatovao slijedeće:

procedure provedenog javnog nadmetanja za izbor najpovoljnijeg ponuđača za nabavku hrane i prehrambenih artikala i intendantske opreme (odjeća i obuća) za potrebe Vojske Federacije nisu u potpunosti ispoštovane, raspisivanje javnog oglasa i sklapanje ugovora provedeni su odvojeno za Bošnjačku i Hrvatsku komponentu i isti ne pokrivaju budžetsku godinu,
postoje značajna odstupanja cijena za iste prehrambene artikle i intendatsku opremu (odjeća i obuća) koje su ugovorene odvojeno po komponentama, što upućuje na mogućnost povećanja ukupnih troškova i izdataka za materijal, kao i pitanje opravdanosti ovako zaključenih ugovora i pitanje zaključivanja štetnih ugovora,
ugovori su zaključivani sa više ponuđača, ili u pojedinim slučajevima sa svim ponuđačima koji su se prijavili na javni oglas, ili sa onim ponuđačima koji su ponudili najpovoljnije cijene po pojedinim artiklima. Postoje čak i slučajevi gdje su se pojedine nabavke vršile i od dobavljača koji se uopšte nisu pojavili na javnom oglasu, ili po ugovorima sklopljenim iz ranijih godina. Obrazloženja odgovornih iz sektora logistike, za ovakav način izvršenih nabavki i odabira ponuđača, je velika teritorijalna rasprostranjenost jedinica Vojske Federacije, problemi sa transportom, mali broj preduzeća koja ispunjavaju uslove tendera, asortiman robe i kašnjenje u plaćanju obaveza za preuzetu robu,
ne postoje odgovarajuće kalkulacije obroka i tačno utvrđene evidencije utroška hrane i prehrambenih proizvoda za spravljanje obroka za uposlene (profesionalni sastav Vojske Federacije) i za one na odsluženju vojnog roka, tako da se tačno ne mogu utvrditi izdaci za nabavku hrane, koji se koriste za vojnike na odsluženju vojnog roka i izdaci za nabavku hrane, koji se koriste za pripremu toplog obroka za pripadnike profesionalne vojne službe u komandama i jedinicama VF,
Nabavka opreme iskazana je u iznosu od 1.738.980,15 KM. Budžetom planirana sredstva za ovu poziciju, iznose 3.300.000,00 KM i izvršena su u procentu od 52,70%. Navedena nabavka se odnosi na: nabavku kompjuterske opreme u iznosu od 101.407,52 KM, opreme za prenos podataka u iznosu od 1.578.060,54 KM, elektronske opreme 3.340,00 KM, mašina, uređaja i alata 23.505,99 KM, ugrađene opreme 18.366,10 KM i medicinske i stomatološke opreme 14.300,00 KM. Za nabavku kompjuterske opreme nije provedena procedura u skladu sa Uredbom o postupku nabavke roba, uslugama i ustupanju radova. Nabavka se vršila na osnovu zaključenog ugovora iz ranijih godina. Obrazloženje za ovakav način nabavke je, da se ista morala vršiti od poznatog i provjerenog dobavljača i da bi provođenje procedura u skladu sa Uredbom samo povećalo troškove, a ne bi se postigao kvalitet.
Nabavka građevina iskazana je u iznosu od 273.690,86 KM i ista je u odnosu na planirana sredstva realizovana sa 54,62%. Navedena nabavka se odnosi na izgradnju montažnih skladišta u Žepču i Orašju. Gradnja je vršena na osnovu Odluke ministra (bez saglasnosti zamjenika ministra), broj 10-03-1269/02 od 26.04.2002. godine i dopune Odluke broj 10-03-2563/02 od 05.09.2002. godine. Za navedenu izgradnju sklopljen je Ugovor i Aneks ugovora sa izvođačem radova «Zovko» doo Žepče, bez provedene procedure u skladu sa Uredbom o nabavci roba, uslugama i ustupanju radova.
Rekonstrukcija i investiciono održavanje iskazani su u iznosu od 445.628,13 KM i isti su u odnosu na planirana sredstva realizovani 26,21%. Navedeni izdaci se odnose na izgradnju kasarni Bukova Greda Orašje po Odluci broj 10-1040/01 od 17.07.2001. godine i Izmjeni odluke broj 10-3-2571/02 od 06.09.2002. godine, donesenih od strane ministra (bez saglasnosti zamjenika ministra) i izgradnju kasarne na lokaciji Orlovača Livno po Odluci broj 10-3399/01 od 19.11.2001. godine i Izmjeni i dopuni navedene Odluke broj 10-03-1943/02 od 03.07.2002. godine, donesenih od strane ministra (bez saglasnosti zamjenika ministra). Iz prezentirane dokumentacije se vidi, da se u ovom slučaju ne radi o rekonstrukciji i investicionom održavanju stalnih sredstava, već o izgradnji kasarni.
Preporuka menadžmentu:

· da se značajno unaprijedi kontrola nad sistemom procesa obračuna plaća i naknada zaposlenih, kako bi se osiguralo da izdaci za plaće i naknade zaposlenih prikazuju stvarno stanje uposlenih, sa svim pratećim kategorijama (kvalifikacionu strukturu, obračun minulog rada, godišnjeg odmora, bolovanja, obračuna plaće uposlenim na raspolaganju i sl.),
· da se unaprijedi sistem obrade podataka za personalnu evidenciju, kroz funkciju jedinstvenog sistema na nivou cijelog FMO i VF, koji bi bio realna podloga za sve dalje aktivnosti kako u Ministarstvu, tako i Vojsci Federacije, a prvenstveno za realan i pouzdan obračun plaća, s obzirom da iste predstavljaju najveći i najznačajniji izdatak,

· da Ministarstvo, u skladu sa Zakonom o budžetima/proračunima u FBiH, stvarne izdatke uskladi sa budžetskim/proračunskim iznosima, planiranim za svako tromjesečje ili neko drugo razdoblje koje odredi Ministar finansija/financija, kako bi se izbjegla preraspodjela između pojedinih pozicija izdataka odnosno, da se pojedini rashodi povećavaju na teret smanjivanja drugih,

· da se iz budžetskih/proračunskih sredstava isplaćuju sredstva koja su planirana budžetom/proračunom i to do visine utvrđene u njegovom posebnom dijelu,
· da se knjigovodstveno razdvoje izdaci iz prethodne godine i izdaci tekućeg perioda,

· da se na nivou cjelokupnog Ministarstva i Vojske Federacije obezbijede jedinstveni kriteriji za regulisanje naknada troškova za prevoz na posao i sa posla, u skladu sa Uredbom o naknadama i drugim materijalnim pravima rukovoditelja izvršnih organa vlasti u FBiH,
· da se, u saradnji sa personalnim organima u komandama jedinica V F i na nivou Z K VF obezbijede vjerodostojni i ispravni podaci o pripadnicima VF koji ostvaruju pravo naknade troškova prevoza na posao i sa posla i da se o istim obezbijede kontinuirane analize i nadzor od strane neovisnog organa na nivou Ministarstva i Zajedničke komande, kako bi se izbjegle sumnje i mogućnosti da jedno te isto lice koristi naknade po više osnova koje su u suprotnosti sa Uredbom o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave,

· da se ispita opravdanost do sada sklopljenih ugovora za obavljanje organizovanog prevoza i da se raspisivanje javnih oglasa, ugovaranje i prevoz vrši na nivou cjelokupnog Ministarstva i Vojske Federacije i da se isto svede u okvire jedne budžetske godine,
· da se reguliše pitanje prevoza vojnika na služenju vojnog roka i da se o istom donese poseban akt,
· da se preispita opravdanost zaključenih ugovora o djelu i ugovora o privremenim i povremenim poslovima, kao i zaključenih ugovora sa privatnim licima za iznajmljne stanove za potrebe Ministarstva,

· da se preispita opravdanost zaključenih ugovora o vansudskom poravnanju i da se izvrši procjena mogućeg izvršenja potencijalnih obaveza (sudskih sporova).
4.4 STALNA SREDSTVA

U finansijskom iskazu bilansu stanja na dan 31.12.2002. godine na poziciji stalnih sredstava, uključujući povećanja i smanjenja istih u toku godine u Ministarstvu i Vojsci Federacije je iskazano slijedeće stanje:

	Redbr.
	Vrsta stalnih sredstava
	Stanje 31.12.2001. g.
	Povećanje u 2002. god.
	Ispravka

Vrijednosti
	Sadašnja vr. 31.12.2001. g.

	1.
	Zgrade
	524.430,35
	273.690,86
	
	798.121,21

	2.
	Stanovi
	279.747,30
	8.920,50
	
	288.667,80

	3.
	Namještaj
	1.570.480,27
	-
	
	1.570.480,27

	2.
	Kompjuterska oprema
	1.927.382,52 
	271.126,74
	
	2.198.509,26

	3.
	Oprema za prenos podataka
	375.354,02
	1.578.249,84
	162.549,38
	1.791.054,48

	4.
	Ostale kancelarijske mašine
	94.035,47
	-
	65.707,22
	28.328,25

	5.
	Motorna vozila
	92.926,14
	-
	
	92.926,14

	6.
	Poljoprivr. Motorna vozila
	360.00
	1.145,00
	
	1.505,00

	7.
	Ostala prevozna oprema
	432,80
	-
	
	432,80

	8.
	Biblioteka
	46.433,00
	-
	
	46.433,00

	9.
	Djela likovne umjetnosti
	2.500,00
	-
	
	2.500,00

	10.
	Elektronska oprema
	10.558,98
	3.340,00
	
	13.898,90

	11.
	Fotografska oprema
	3.390,40
	-
	
	3.390,40

	12.
	Medicinska oprema
	
	14.300,00
	
	14.300,00

	13.
	Strojevi, uređaji i alati
	23.127.12
	23.733,99
	5.137,01
	41.724,10

	14.
	Ugrađena oprema
	110.488,55
	18.366,10
	7.023,72
	121.830,93

	15.
	Inventar
	152.875,75
	37.637,88
	
	190.513,63

	16.
	Mehanička oprema
	173.993,00
	-
	
	173.993,00

	17.
	Vojna oprema
	8.680,00
	-
	
	8.680,00

	18.
	Sredstva u pripremi
	1.549.017,21
	445.628,13
	
	1.994.645,34

	
	Ukupno:
	6.946.212,88
	2.676.139,04
	240.417,33
	9.381.934,59


Kao što se vidi iz prethodne tabele u toku 2002. godine, izvršena je i evidentirana nabavka stalnih sredstava u iznosu od 2.676.139,04 KM. Nabavka navedenih sredstava je planirana budžetom/proračunom kroz kapitalne izdatke, s tim da su na poziciji sredstava u pripremi, iskazani izdaci za rekonstrukciju i investiciono održavanje, a u stvari se radi o novoizgrađenim kasarnama (što je opisano u nalazu rekonstrukcija i investiciono održavanje), što znači da se postupilo suprotno odredbama Zakona o izvršenju budžeta/proračuna FBiH za 2002. godinu gdje jasno stoji da korisnici koriste budžetska/proračunska sredstva samo za namjene koje su određene budžetom/proračunom i to do visine utvrđene u njegovom posebnom dijelu. Na poziciji sredstava u pripremi na dan 01.01.2002. godine, (početno stanje) iskazan je iznos od 1.549.017,21 KM, koji je prenesen iz 2001. godine i isti se odnosi na sredstva u pripremi Hrvatska komponenta u iznosu od 1.499.017,21 KM kao i zgrade i stambeni objekti i stanove u izgradnji za Bošnjačku komponentu u iznosu od 50.000,00 KM. Dokumentacija po navedenim pozicijama iskazanim u računovodstvenom iskazu Bilansa stanja nije prezentirana revizorskom timu.
Uvidom u prezentiranu dokumentaciju, revizijski tim je konstatovao da Ministarstvo nema ustrojenu jedinstvenu evidenciju stalnih sredstava (knjiga inventara sredstava za rad), kao i pomoćnu evidenciju, što je regulisano odredbama člana 12. Zakona o računovodstvu («Sl. novine FBiH» broj 2/95 i 12/98) kao i Kodeksom računovodstvenih načela i Računovodstvenih standarda FBiH.
Komisija za popis koja je formirana Naredbom zamjenika ministra broj 13-03-45-2611/02 od 04.12.2002. godine i ista se odnosi samo na Bošnjačku komponentu, nije izvršila popis stalnih sredstava i konačno usaglasila stanje utvrđeno popisom sa knjigovodstvenim stanjem.
Ministarstvo i vojska Federacije (Hrvatska komponenta) nije upošte formirala komisiju za redovan godišnji popis, niti je revizorskom timu prezentiran popis nijednog segmenta i organizacionog dijela Hrvatske komponente. Prema uvidu u knjigovodstvenu evidenciju i prezentiranu dokumentaciju u 2002. godini, nije evidentirano smanjenje stalnih sredstava ni po kojem osnovu. Nije izvršen obračun amortizacije u skladu sa zakonskim propisima.
Revizorskom timu su prezentirani izvještaji o fizičkom (naturalnom) popisu stalnih sredstva u vojnim upravama, koji su nepotpuni. Ostali izvještaji o popisu stalnih sredstava u toku revizije nisu dostavljeni, tako da se od strane revizorskog tima ne može potvrditi stanje stalnih sredstava iskazano u finansijskom izvještaju bilansa stanja na dan 31.12.2002. godine, jer uvidom u prezentiranu dokumentaciju konstatovano je da komisija nije izvršila usaglašavanje stanja utvrđenog popisom sa knjigovodstvenim stanjem, u skladu sa članovima 73., 74. i 75. Pravilnika o knjigovodstvu proračuna/budžeta u FBiH.
Ministarstvo ne vodi evidenciju stalne imovine u uredima vojnih izaslanika u inostranstvu imenovanih ispred FBiH. 

Stalna sredstva Vojske Federacije nisu finansijski uopšte evidentirana do 2002. godine. U 2002 godini je samo evidentiran dio nabavki koje su izvršene u 2002. godini. Poseban problem predstavlja evidentiranje građevinskih objekata. Uvidom u prezentiranu dokumentaciju i plaćanja stvorenih obaveza iz ranijih godina revizorski tim je utvrdio da se radi o značajnim iznosima i vrijednostima koji su evidentirani na rashodima i izdatcima, a trebali su biti evidentirani na stalnim sredstvima.
Preporuka menadžmentu:
· da se, u skladu sa Uredbom o računovodstvu budžeta/proračuna ustroji jedinstvena evidencija stalnih sredstava na nivou Ministarstva i Vojske Federacije u skladu Zakonom o računovodstvu, Uredbom o računovodstvu budžeta/proračuna FBiH, Pravilnikom o knjigovodstvu budžeta/proračuna u FBiH, Računovodstvenim standardima i računovodstvenim načelima u FBiH,
· da se utvrdi na koje se građevinske objekte odnose evidencije sredstava u pripremi, opravdanost istih, stepen završetka građevinskih radova (ako se cjelokupne evidencije odnose na građevinske objekte) i da se u skladu sa Računovodstvenim standardima izvrši, pravilno knjigovodstveno evidentiranje,
· da se što hitnije formira komisija na nivou Ministarstva i Vojske Federacije, koja će obaviti cjelokupan popis imovine, provesti usklađivanje knjigovodstvenog i stvarnog stanja, te obaviti procjenu vrijednosti neevidentirane imovine i utvrđenu vrijednost evidentirati u poslovne knjige Ministarstva i Vojske Federacije,
· da se utvrdi vrijednost stalne imovine (nekretnina), riješi status domova armije i ustroji evidencija stalne imovine (nekretnina), date na upravljanje i korištenje FMO i VF,
· da se ustroji evidencija stalne imovine na korištenju u uredima vojnih izaslanstava u inostranstvu.
4.5 DUGOROČNA RAZGRANIČENJA – RAZGRANIČENI RASHODI

Na bilansnim pozicijama Bilansa stanja ukupno iskazani razgraničeni rashodi iznose 263.677.896,27 KM i isti se odnose na obaveze Ministarstva (Bošnjačka komponenta) prema Društvenom fondu penzijskog osiguranja nastale u 1998. godini (101.204.298,58 KM), 1999. godini (89.578.715,25 KM) i 2000. godini (72.403.195,35 KM) kada je Ministarstvo vršilo obračun i uplatu doprinosa u skladu sa Odlukama Vlade FBiH o privremenom načinu obračunavanja i o visini stopa doprinosa za penzijsko i invalidsko-zdravstveno osiguranje iz plaća pripadnika VF u ukupnom iznosu od 263.186.209,18 KM i obaveze po vansudskom poravnanju između FMO i «Bašbunar» Travnik u iznosu od 491.687,09 KM.
Članom V naprijed navedenih odluka Vlade je regulisano da se izvrši obračun razlike doprinosa i poreza do punog iznosa zakonski propisanih stopa poreza i doprinosa, a da se uplata ovih sredstava izvrši kada za to budu obezbjeđene sredstva u budžetu/proračunu FBiH. S obzirom da u proteklom periodu navedena sredstva nisu obezbjeđena u knjigovodstvu Ministarstva u 2001. godini su evidentirana na dugoročnim razgraničenjima i ista su usaglašena sa Federalnim zavodom za penzijsko/mirovinsko i invalidsko osiguranje.
Obaveze prema preduzeću «Bašbunar» Travnik su iskazane u iznosu od 491.687,09 KM i iste se, od strane revizorskog tima ne mogu potvrditi, jer prilikom plaćanja mjesečnih rata (kako je navedeno u Sporazumu) su se trebale i rasknjižavati sa razgraničenih rashoda. 
Preporuka menadžmentu:

· da se za obaveze prema preduzeću «Bašbunar» Travnik, koje su realizovane u 2002. godini, umanje dugoročna razgraničenja,

· da se preispita opravdanost zaključivanja navedenog Sporazuma i izvrši procjena ostalih potencijalnih obaveza po sudskim sporovima.

4.6 NOVČANA SREDSTVA

U 2002. godini FMO i VF su svoje poslovanje obavljali preko Jedinstvenog računa Trezora.

Na novčanim sredstvima na dan 31.12 2002. godine iskazano je stanje u iznosu od 7.575.860,78 KM koje se odnosi na blokirana sredstva kod Hercegovačke banke.

Na računu Central profit banke, na dan 31.12.2002. godine, ostali su nezatvoreni transakcijski računi Vojne jedinice 5021 u iznosu od 10.109,87 KM i 4.510,78 EUR-a, što znači da Ministarstvo nije postupilo u skladu sa Zakonom o trezoru i Instrukcijom Federalnog ministarstva finansija/financija o obavezi gašenja svih transakcijskih računa i prenosa sredstva sa istih na Jedinstveni račun Trezora.
U toku revizije je, od strane Ministarstva, dat nalog Central profit banci za zatvaranje navedenih računa i prenos sredstava na Jedinstveni račun Trezora.

Blagajničko poslovanje Ministarstvo je obavljalo preko blagajne u KM i devizne blagajne Ministarstva u sjedištu, zatim putem deset blagajni otvorenih u vojnim upravama (Bihać, Goražde, Grude, Mostar, Orašje, Sarajevo, Tomislavgrad, Travnik, Tuzla i Zenica).

Vojska Federacije je blagajničko poslovanje obavljala preko pet blagajničkih mjesta po Vojnim poštama (VP 2001 Sarajevo, VP 1313 Mostar, VP 5021 Sarajevo, VP 5022 Tuzla i VP 5025 Bihać).

Na osnovu uvida u prezentiranu dokumentaciju revizijski tim je konstatovao slijedeće:
· generalnu Odluku o visini blagajničkog maksimuma za blagajnu u KM u FMO i VF broj 13-03-45-146/02 od 21.02.2002. godine donijeli su ministar i zamjenik ministra u skladu sa članom 6. Uputstva o blagajničkom poslovanju, dok za deviznu blagajnu nije donesena odluka,
· za svaku blagajnu (blagajničko mjesto) pojedinačno su donesene odluke o visini blagajničkog maksimuma.

4.7 KRATKOROČNA POTRAŽIVANJA I RAZGRANIČENJA
Ukupna kratkoročna potraživanja i razgraničenja na dan 31.12.2002. godine iskazana su u iznosu od 18.166.182,07 KM. Struktura navedenih potraživanja je slijedeća:
	potraživanja za isporučenu robu i usluge

	3.079.331,85 KM

	potraživanja za unaprijed plaćenu robu i usluge 
	441.349,24 KM

	potraživanja od fizičkih lica 
	1.440,00 KM

	potraživanja od radnika (akontacije za sl. putovanja) 
	78.038,90 KM

	potraživanja za date pozajmice 
	750.000,00 KM

	ostala razgraničenja (razgraničeni rashodi)
 
	13.816.022,08 KM


Potraživanja za isporučenu robu i izvršene usluge iskazana su u iznosu od 3.079.331,85 KM i odnose se na potraživanja po osnovu ispostavljenih faktura za mjesečne zakupnine izdatih poslovnih prostora. Popis navedenih potraživanja nije izvršen na dan 31.12.2002. godine i za ista nije usaglašeno knjigovodstveno i stvarno stanje utvrđeno popisom, tako da se iskazana stanja, od strane revizorskog tima, ne mogu potvrditi.
Potraživanja za unaprijed plaćenu robu i usluge iskazana su u iznosu od 441.349,24 KM i ista se odnose na uplaćene avanse za izvođenje završnih radova na kasarni Bukova Greda u Orašju i Kasarne Orlovača u Livnu; za rekonstrukciju i sanaciju objekta u krugu kasarne «Butila» u Sarajevu i za remont i servisiranje kotlovnice «Harmani» u Bihaću. Na dan 31.12.2002. godine popis navedenih potraživanja nije izvršen, tako da se stanje istih, od strane revizorskog tima, ne može potvrditi.

Revizorskom timu nije prezentirana dokumentacija o poduzetim mjerama za naplatu navedenih potraživanja.

Potraživanja od radnika i fizičkih lica ukupno su iskazana u iznosu od 79.478,90 KM i odnose se na potraživanja po osnovu isplaćenih akontacija za službeni put. Do završetka revizije revizorskom timu je prezentirano da je od navedenih potraživanja ostalo nenaplaćeno 28.660,00 KM. Dokumentacija o poduzetim adekvatnim mjerama za naplatu i povrat ovih potraživanja nije prezentirana revizorskom timu.

Potraživanja po osnovu datih pozajmica iskazana su u iznosu od 750.000,00 KM i data su objašnjenja uz nalaz dat uz «osvrt na nalaze i preporuke revizije finansijskih izvještaja/izvješća za 2001. godinu». Uvidom u prezentiranu dokumentaciju, revizorski tim je konstatovao slijedeće:

· za pozajmljena sredstva u iznosu od 750.000,00 KM i pored prezentiranih ugovora i naprijed datih nalaza, Ministarstvo odbrane/obrane je postupilo suprotno Zakonu o budžetima/proračunima u F BiH, jer nije moglo dati navedenu pozajmicu,
· u periodu davanja pozajmice pomoćnik ministra za vojnu industriju u Ministarstvu je bio i predsjednik Upravnog odbora u PS «Vitezit» Vitez, što dovodi u pitanje nespojivost funkcija,
· prilikom zaključivanja ugovora o davanju pozajmica, nije se vodilo računa o roku vraćanja, jer u skladu sa članom 38. stav 5. Zakona o budžetu/proračunu «ukupan iznos sredstava pozajmljenih tokom fiskalne godine, mora biti vraćen budžetu/proračunu Federacije do 31. decembra iste godine»,

· na navedene ugovore, saglasnost za pravnu valjanost je dao Sektor pravobranilaštva Ministarstva, pa se postavlja pitanje, da li je na ovakve ugovore dovoljno samo dati saglasnost «da su pravno valjani»,

· sredstva po ovim pozajmicama su u knjigovodstvu evidentirana na kratkoročnim plasmanima, a potraživanja po istim su prešla period od godine dana,

Ostala razgraničenja (razgraničeni rashodi) iskazani su u iznosu od 13.816.012,00 KM i ista su prikazana u slijedećoj tabeli:
	Red.

Br.
	Vrsta izdataka i rashoda
	FMO
	Vojska Federacije
	Ukupno

	1.
	Bruto plaće i naknade
	77.956,53
	
	77.956,53

	2.
	Naknade troškova zaposlenih
	34.365,88
	2.600.391,20
	2.634.757,08

	3.
	Putni troškovi
	17.763,49
	269.879,70
	287.643,19

	4.
	Izdaci za energiju
	116.949,78
	1.698.456,21
	1.815.405,99

	5.
	Izdaci za komunalne usluge
	258.230,61
	1.664.143,00
	1.922.373,61

	6.
	Nabavka materijala
	68.591,21
	3.173.109,48
	3.241.700,69

	7.
	Izdaci za usluge prevoza i goriva
	8.068,52
	926.390,70
	934.459,22

	8.
	Unajmljivanje imovine i opreme
	36.806,42
	119.546,00
	156.352,42

	9.
	Izdaci za tekuće održavanje
	73.271,55
	1.533.109,67
	1.606.381,22

	10.
	Izdaci za osiguranje i bankarske usluge
	14.203,23
	-
	14.203,23

	11.
	Ugovorene usluge
	308.134,96
	578.343,96
	886.478,01

	12.
	Nabavka opreme
	44.222,59
	101.185,20
	145.407,79

	13.
	Rekonstrukcija i investciono održavanje
	9.094,70
	61.155,48
	70.250,18

	14.
	Naknade za vojne državne izaslanike
	22.652,92
	-
	22.652,92

	
	Ukupno
	1.090.312,39
	12.725.312,39
	13.816.022,08


Navedena razgraničenja faktički predstavljaju prekoračenje budžeta/proračuna za 2002. godinu. Bitno je napomenuti da, u ukupnom prekoračenju budžeta/proračuna za 2002. godinu, prekoračenje Vojske Federacije iznosi 92,11%, a Ministarstva 7,89%. Po komponentama na Bošnjačku komponentu se odnosi 74,05%, a na Hrvatsku komponentu 25,95%, iz čega se može vidjeti da je potpisani omjer o kojem se ranije govorilo i ovdje narušen. Prilikom plaćanja nisu utvrđeni kriteriji prioriteta i uvidom u prezentiranu dokumentaciju revizijski tim je utvrdio, da su se u pojedinim slučajevima plaćale obaveze prema dobavljačima iz ranijih godina, ne vodeći pri tome računa o usvojenom budžetu/proračunu za 2002. godinu.

Preporuka menadžmentu:

· da se poduzmu adekvatne mjere po pitanju naplate evidentiranih potraživanja i povrata pozajmljenih sredstava,

· da se izvrši ispravka knjiženja datih pozajmica i ista sa kratkoročnih obaveza prenesu na dugoročne plasmane,
· da se poduzmu adekvatne mjere, po pitanju evidentiranja naplate i popisa potraživanja za isporučenu robu i izvršene usluge,
· da se preispita razlog i opravdanost navedenog prekoračenja i narušavanje utvrđenog omjera pri izmirenju obaveza, koje je rezultiralo manjim prekoračenjem za Hrvatsku komponentu.
4.8 KRATKOROČNE OBAVEZE-OBVEZE I RAZGRANIČENJA
Uvidom u bilansne pozicije Konsolidovanog Bilansa stanja Ministarstva i Vojske Federacije, iskazane obaveze, na dan 31.12.2002. godine iznose 130.266.053,08 KM i struktura istih je slijedeća:

	obaveze prema dobavljačima
	12.073.758,79 KM

	obaveze za neisplaćene naknade vojnicima na odsluženju vojnog roka 
	323.502,20 KM

	obaveze prema fizičkim licima 
	37.321,03 KM

	obaveze prema uposlenim (neto plaće, doprinosi i naknade) 
	114.467.566,38 KM

	obaveze po osnovu internih transakcija sa Službom ZZP Vlade F BiH 
	133.770,07 KM

	razgraničeni prihodi 
	3.078.857,21 KM

	razgraničeni rashodi 
	158.266,00 KM


Obaveze prema radnicima su iskazane u iznosu od 114.467.566,38 KM i iste se odnose na slijedeće obaveze:
	-obaveze za neto plaće iz 2001. godine
	31.931.828,29 KM

	-obaveze za poreze i doprinose na plaće i iz plaća 
	59.654.365,99 KM

	-obaveze za neto plaće za 12/02 (FMO i VF) 
	9.607.845,50 KM

	-obaveze za poreze i doprinose za plaće 12/02 (FMO i VF) 
	6.313.394,50 KM

	-obaveze za naknade zaposlenim (FMO i VF) 
	6.960.131,40 KM


Obaveze za neto plaće iz 2001. godine odnose se na neisplaćene plaće za februar i mart 2001. godine za Bošnjačku komponentu u iznosu od 20.148.289,29 KM i obaveze za neisplaćene plaće za januar i februar 2001. godine za Hrvatsku komponentu u iznosu od 11.783.579,00 KM. Revizorskom timu nije prezentiran obračun neisplaćenih plaća za Hrvatsku komponentu, tako da se navedena stanja ne mogu u potpunosti potvrditi od strane istog i dovode u pitanje osnovanost postojanja navedenih obaveza. Prema izjavi odgovorne osobe knjigovodstveno evidentiranje je izvršeno na osnovu obračuna plaća za decembar 2000. godine i pretpostavljenih veličina, što znači da obračun nije izvršen u skladu sa članom 3. stav 1. Pravilnika o knjigovodstvu budžeta/proračuna u FBiH gdje jasno stoji da budžetski korisnici vode knjigovodstvo na osnovu računovodstvenih načela tačnosti, istinitosti, pouzdanosti, sveobuhvatnosti, blagovremenosti i pojednačnom iskazivanju pozicija.

Obaveze za poreze i doprinose se odnose na obaveze za obračunate poreze i doprinose za neisplaćene plaće iz 2001. godine i manje plaćene doprinose za zdravstveno osiguranje i osiguranje od nezaposlenosi za isplaćene plaće u 2001. godini. Naime obračun doprinosa na isplaćene plaće u 2001. godini se vršio na osnovu Odluke Vlade FBiH po «povlaštenim» stopama koje su bile u primjeni za 2000. godinu. Za 2001. godinu takva odluka od strane Vlade FBiH nije nikada donesena, ali prema izjavi odgovornih u Ministarstvu, FMO je bilo prisiljeno plaćati doprinose po sniženoj stopi zbog «nedostatka sredstava».

Obaveze za naknade zaposlenim iskazane su u iznosu od 6.960.131,40 KM i iste se odnose na obaveze za naknade prema uposlenim koje nemaju karakter plaća (troškovi smještaja, odvojeni život, topli obrok, regres za godišnji odmor, otpremnine, jubilarne nagrade i jednokratne novčane pomoći). Ovdje je bitno napomenuti da, 82,67% ovih obaveza čine obaveze za neisplaćeni a obračunati regres za godišnji odmor za 2002. godinu, koji je obračunat u iznosu od 5.753.600,00 KM (567.000,00 KM za FMO i 5.186.000,00 KM za VF). Ostali dio obaveza se odnosi na obračunate naknade zaposlenim u Ministarstvu i Vojsci Federacije za decembar 2002. godine.
Obaveze prema dobavljačima su iskazane u iznosu od 12.073.758,79 KM i najveći dio ovih obaveza se odnose na neizmirene obaveze po osnovu nabavke materijala (hrana i intendantska oprema), komunalne usluge i usluge održavanja sredstava i opreme. Stanje navedenih obaveza se ne može u potpunosti potvrditi od strane revizorskog tima, jer u toku revizije je često dolazilo do promjene knjiženja na ovim kontima, zbog velikog kašnjenja u dostavljanju dokumentacije od strane vojnih jedinica.
5 RAČUNOVODSTVO

Računovodstveni sistem i organizacija istog na nivou Ministarstva i Vojske Federacije nisu organizovani kao jedinstven sistem, u skladu sa Uredbom o računovodstvu budžeta/proračuna i Pravilnikom o knjigovodstvu budžeta/proračuna. Knjigovodstvena evidencija i usvojeni kontni plan Ministarstva i Vojske Federacije su doneseni na osnovu Zakona o sredstvima i finansiranju Armije BiH i Pravilnika o sprovođenju odredaba Zakona o sredstvima i finansiranju Armije BiH («Sl. list RBiH» br.6/93), koji nisu usklađeni sa trenutno važećim zakonskim propisima. Članom 314. i 315. navedenog Pravilnika je regulisano, da se u knjigovodstvu vojne jedinice osiguravaju podaci, koji omogućavaju uvid u stanje i kretanje svih sredstava na korištenju u vojnoj jedinici, odnosno ustanovi, naturalno i po vrijednosti, po hronološkom redu nastajanja knjigovodstvenih promjena. Podaci u knjigovodstvu moraju odgovarati stvarnom stanju sredstava i njihovih izvora, u što se revizorski tim tokom revizije nije mogao uvjeriti, niti navedena stanja potvrditi, pogotovu kada su u pitanju stalna sredstva. Ministarstvo nije donijelo pisane procedure o načinu kretanja dokumentacije, ni Pravilnik o računovodstvu i računovodstvenim politikama. Na osnovu uvida u Zakon o sredstvima i finansiranju Armije BiH i Pravilnika o sprovođenju odredaba Zakona o sredstvima i finansiranju Armije BiH, doneseni Kontni plan Ministarstva i Vojske Federacije i knjigovodstvenu dokumentaciju, revizorski tim ne može potvrditi, da ovakav način organizacije računovodstvenog sistema može dati garanciju u tačnost i cjelovitost računovodstvenih evidencija i pouzdanost finansijskih/financijskih izvještaja/izvješća Ministarstva. Revizijom se također utvrdilo da nedostaju pomoćne analitičke evidencije u računovodstvu Ministarstva, koje bi poboljšale kvalitet donesenih planova a s tim i kontrolu trošenja budžetskih sredstava. 
Prelaskom na trezorski način rada, vođenje Glavne knjige, što podrazumijeva vođenje evidencije o svim finansijskim transakcijama, koje se odnose na budžetska sredstva na nivou korisnika, preuzelo je Federalno ministarstvo finansija/financija. Također je utvrđeno, da nije postojala dobra koordinacija na relaciji Ministarstvo Trezor, gdje su se pojedini problemi rješavali na osnovu usmenih instrukcija i od slučaja do slučaja, što je dovodilo do kršenja zakonskih propisa, a i pogrešnog evidentiranja pojedinih finansijskih transakcija i poslovnih promjena. Navedeni problemi su uticali i na kašnjenje izrade godišnjih finansijakih izvještaja, a samim tim i određene propuste u poslovanju Ministarstva i Vojske Federacije, za koju odgovornost dijelom snosi i Federalno ministarstvo finansija/financija.
Preporuka menadžmentu:
· da se, u skladu sa važećim zakonskim propisima u Ministarstvu i organizacijsko-formacijskom strukturom u Vojsci Federacije, uspostavi integralni informacijsko-računovodstveni sistem, koji će biti funkcionalan na nivou Ministarstva, kao organizacijske cjeline i koji će biti u funkciji stvaranja pouzdane osnove za upravljanje, raspolaganje i trošenje budžetskih sredstava, kao i za stvaranje realne podloge za donošenje planova i finansijsko izvještavanje. Posebnu pažnju posvetiti organizaciji mjesta i uloge Vojno-računovodstvenog centra u novom računovodstvenom sistemu, koji bi objedinio sve vitalne funkcije (jedinstven obračun plaća, jedinstvena unutrašnja kontrola),

· da se na nivou Ministarstva uspostavi takva računovodstvena politika koja će biti obavezujuća za sve niže organizacione jedinice i koja će omogućiti potpunu primjenu Računovodstvenih načela i Računovodstvenih standarda, kao i jedinstven pristup upravljanju, raspolaganju i trošenju budžetskih sredstava.
6 ZAKLJUČAK

Na osnovu izvršene revizije finansijskih/financijskih izvještaja/izvješća za 2002. godinu Federalnog ministarstva odbrane/obrane i Vojske Federacije i provedenih revizijskih aktivnosti, u skladu sa Zakonom o reviziji budžeta/proračuna i INTOSAI revizijskim standardima, a ujedno uvažavajući opšte uslove okruženja u kojem je funkcionisalo i egzistiralo FMO i VF, proizilaze slijedeći zaključci:

· na nivou Ministarstva i Vojske Federacije nije u potpunosti izvršena integracija kroz nivo Zajedničke komande Vojske Federacije i svih vojnih snaga Federacije,

· ne postoji ustrojene jedinstvena matična evidencija uposlenih u Ministarstvu i Vojsci Federacije, koja bi trebala biti osnov aktivnosti na usklađivanju općih akata u Ministarstvu (Pravilnik o unutarnjem ustrojstvu, Pravilnik o plaćama i naknadama zaposlenih koje proizilazi iz osnova radnog odnosa, Pravilnik o radu inspekcije i sl.),
· obračun i isplata plaća se vršila na osnovu Privremenog pravilnika o plaćama i drugim novčanim primanjima profesionalnih vojnih osoba, službenika i namještenika FMO i Izmjenama i dopunama navedenog pravilnika koji nisu usklađeni sa Zakonom o radnim odnosima i plaćama službenika organa uprave, a s obzirom da plaće u FMO VF predstavljaju najveću stavku izdataka i rashoda, isti se nisu mogli potvrditi od strane revizorskog tima,
· na nivou Ministarstva i Vojske Federacije nije uspostavljen jedinstven sistem računovodstva i računovodstvene evidencije i evidencije stalnih sredstava, kao i redovnog godišnjeg popisa u skladu sa važećim zakonskim propisima, što ima za posljedicu različit pristup upravljanju, raspolaganju i trošenju budžetskih sredstava po komponentama (Bošnjačka i Hrvatska komponenta), a s obzirom da se radi o imovini velike vrijednosti, navedeni problem bi se trebao što hitnije riješiti,
· Ministarstvo i Vojska Federacije nisu u zakonskom roku izvršili redovan godišnji popis sredstava, izvora sredstava, potraživanja i obaveza, niti su isti završili u toku revizije, što je otežavalo i sam rad revizorskom timu i što je rezultiralo nemogućnosti potvrđivanja finansijkog iskaza Bilansa stanja, na dan 31.12.2002. godine,

· sistem interne kontrole, u Ministarstvu i Vojsci Federacije nije adekvatno uspostavljen u smislu da obezbijedi efikasnu zaštitu imovine i trošenje budžetskih sredstava, kako bi menadžmentu obezbijedio valjanu podlogu za donošenje što kvalitetnijih odluka u pogledu što efikasnijeg poslovanja u radu,

· u Ministarstvu i Vojsci Federacije ne postoji potpuna evidencija nekretnina koje su na osnovu odluke Vlade prešle na pravo korištenja i upravljanja istim, a takođe nije riješen status domova Vojske Federacije,

· u postupku nabavke roba, usluga i ustupanju radova u Ministarstvu se nisu u potpunosti pridržavali pravila i procedura utvrđenih Uredbom. Poseban problem predstavlja odvojen proces nabavke za Bošnjačku i Hrvatsku komponentu što u velikoj mjeri usložnjava proces nabavke i povećava troškove iste,

· u Ministarstvu prelaskom na trezorski način poslovanja i evidentiranja u glavnoj knjizi u početnim stanjima nisu iskazana početna stanja stalnih sredstava, kratkoročnih potraživanja i obaveza Vojske Federacije, što ima materijalno značajan uticaj, kako na ukupne obaveze Ministarstva i Vojske Federacije, tako i na opšte finansijsko stanje i položaj ovog budžetskog korisnika,

· u Vojsci Federacije nije definisan status rada domova Vojske Federacije, koji rade na komercijalnoj osnovi i vrše ugostiteljske usluge i usluge zakupa za potrebe Ministarstva, Vojske Federacije i trećih lica,

· u Ministarstvu ne postoje adekvatne pomoćne evidencije, po pitanju potraživanja od kupaca, potraživanja za date avanse, obaveza prema dobavljačima i prihoda od pruženih usluga i naplate istih u skladu sa Zakonom o trezoru u FBiH i Uputstvom o izvršavanju budžeta sa Jedinstvenog računa Trezora,
· neophodno je poduzeti sve mjere, da se preporuke iz prethodnog i ovog izvještaja u potpunosti implementiraju na svim nivoima Ministarstva i Vojske Federacije.

KOMENTAR
U ostavljenom roku Federalno ministarstvo odbrane/obrane dopisom broj 13-03-45-1679/03 od 01.08.2003. godine se očitovalo na Izvještaj o izvršenoj reviziji finansijskih/financijskih izvještaja/izvješća za 2002. godinu. Za određeni broj nalaza data su dodatna obrazloženja, kojim se pojašnjavaju «objektivne» okolnosti koje su dovele do: prekoračenja budžetom odobrenih sredstava (raspoloživih sredstava) a koja su evidentirana na ostalim razgraničenjima; neevidentiranje ili pogrešno evidentiranje vlastitih prihoda; uvećanje osnovice za obračun plaća u skladu sa Zakonom o odbrani, kao i nemogućnost evidentiranja imovine Federalnog ministarstva odbrane/obrane i Vojske Federacije.
Navedena obrazloženja su razmotrena i ista se ne mogu prihvatiti, jer ne mijenjaju suštinu izvještaja i ne umanjuju odgovornost menadžmenta, s obzorom da je revizorski tim imao u vidu opšte uslove i okruženje u kojem su funkcionisali i poslovali Federalno ministarstvo odbrane/obrane i Vojska Federacije.

Federalno ministarstvo odbrane/obrane se obavezalo da će u narednom periodu sačiniti operativni plan za otklanjanje utvrđenih nedostataka, koji će biti jedan od prioritetnih zadataka, kako se ovi nedostaci ne bi ponavljali i kako i date preporuke u potpunosti realizovale.[image: image1.png]

Sheet1

		Rd.		Opis		2002.godina						Index

		br.				Budžet		Raspoloživa sredstva		Utrošena sredstva		(5/3)

		1		2		3		4		5		6

		RASHODI I IZDACI ( I+II )				37,526,440		35,865,413		35,622,619		94.93

		I         Tekući rashodi ( a+b+c )				37,226,440		35,672,446		35,442,417		95.21

		Plaće i naknade				31,251,427		30,722,435		30,679,999		98.17

		1.		Bruto plaće i naknade		18,598,999		21,930,999		21,888,582		108.03

		2.		Bruto plaće i naknade za višak uposlenih u FMO		1,662,000		-		-		-

		3.		Jedna neispl. plaća i druge neizmirene obaveze pripadnika FMO ranije godine		1,800,000		-		-		-

		3.		Naknade troškova zaposlenih		1,242,428		8,791,436		8,791,417		95.65

		4.		Naknade troškova za višak uposlenih		748,000		-		-		-

		5.		Otpremnina za zbrinjavanje viška uposlenih		7,200,000		-		-		-

		Doprinosi poslodavca i ostali doprinosi				2,297,550		2,296,750		2,281,824		99.32

		6.		Doprinosi poslodavca		1,975,550				2,281,824		99.32

		7.		Doprinosi poslodavca za višak uposlenih u Federalnom Ministarstvu		322,000		-		-		-

		Izdaci za materijal i usluge				3,677,463		2,653,261		2,480,594		67.45

		8.		Putni troškovi		657,023		611,945		576,145		87.69

		9.		Izdaci za energiju		492,000		461,400		385,042		78.27

		10.		Izdaci za komunalne usluge		332,000		332,000		300,190		90.42

		11.		Nabavka materijala		487,700		296,872		293,513		60.18

		12.		Izdaci za usluge prev. i goriva		392,000		122,355		121,299		30.94

		13.		Unajmljivanje imovine i opreme		100,000		74,829		74,829		74.83

		14.		Izdaci za tekuće održavanje		356,740		182,450		158,181		44.34

		15.		Izdaci osig., bank.usluga i neg.kurs.raz.		180,000		7,267		7,267		4.04

		16.		Ugovorene usluge		680,000		564,143		564,128		82.96

		Kapitalni izdaci				300,000		192,967		180,202		60.07

				Nabavka opreme		200,000		192,967		180,202		90.1

				Rekonstrukcija i investic. održavanje		100,000		-		-		-

Sheet1

		Rd.		Opis		2002.godina						Index

		br.				Budžet		Raspoloživa sredstva		Utrošena sredstva		(5/3)

		1		2		3		4		5		6

		RASHODI I IZDACI ( I+II )				37,526,440		35,865,413		35,622,619		94.93		100.00%

		I         Tekući rashodi ( a+b+c )				37,226,440		35,672,446		35,442,417		95.21

		Plaće i naknade				31,251,427		30,722,435		30,679,999		98.17

		1.		Bruto plaće i naknade		18,598,999		21,930,999		21,888,582		108.03		61.45%

		2.		Bruto plaće i naknade za višak uposlenih u FMO		1,662,000		-		-		-

		3.		Jedna neispl. plaća i druge neizmirene obaveze pripadnika FMO ranije godine		1,800,000		-		-		-

		3.		Naknade troškova zaposlenih		1,242,428		8,791,436		8,791,417		95.65		24.68%

		4.		Naknade troškova za višak uposlenih		748,000		-		-		-

		5.		Otpremnina za zbrinjavanje viška uposlenih		7,200,000		-		-		-

		Doprinosi poslodavca i ostali doprinosi				2,297,550		2,296,750		2,281,824		99.32		6.41%

		6.		Doprinosi poslodavca		1,975,550				2,281,824		99.32

		7.		Doprinosi poslodavca za višak uposlenih u Federalnom Ministarstvu		322,000		-		-		-

		Izdaci za materijal i usluge				3,677,463		2,653,261		2,480,594		67.45		6.96%

		8.		Putni troškovi		657,023		611,945		576,145		87.69

		9.		Izdaci za energiju		492,000		461,400		385,042		78.27

		10.		Izdaci za komunalne usluge		332,000		332,000		300,190		90.42

		11.		Nabavka materijala		487,700		296,872		293,513		60.18

		12.		Izdaci za usluge prev. i goriva		392,000		122,355		121,299		30.94

		13.		Unajmljivanje imovine i opreme		100,000		74,829		74,829		74.83

		14.		Izdaci za tekuće održavanje		356,740		182,450		158,181		44.34

		15.		Izdaci osig., bank.usluga i neg.kurs.raz.		180,000		7,267		7,267		4.04

		16.		Ugovorene usluge		680,000		564,143		564,128		82.96

		Kapitalni izdaci				300,000		192,967		180,202		60.07		0.51%

				Nabavka opreme		200,000		192,967		180,202		90.1

				Rekonstrukcija i investic. održavanje		100,000		-		-		-

Sheet1

		Rd.		Opis		2002.godina						Indeks

		Br.				Budžet		Raspoloživa sredstva		Utrošena sredstva		5-Mar

		1		2		3		4		5		6

		RASHODI I IZDACI (I+II)				379,047,820		350,195,316		346,183,339		91.33		109.51%		100.00%

		I           Tekući rashodi				373,447,820		347,612,607		343,725,040		92.04

		Plaće i naknade				299,930,000		292,250,939		291,982,320		97.35

		1.		Bruto plaće i naknade		131,366,000		180,193,304		180,141,481		99.3		52.04%

		2.		Bruto plaće i naknade za višak uposlenih u Vojsci Federacije		27,849,000

		3.		Jedna neispl. plaća i druge neizmirene obaveze pripadnika Vojske Federacije		22,200,000

		4.		Naknade troškova zaposlenih		22,137,000		112,057,635		111,840,839		94.37		32.31%

		5.		Naknade troškova za višak uposlenih		92,800,000

		6.		Otpremnina za zbrinjavanje viška uposlenih		3,578,000

		Doprinosi poslodavca i ostali doprinosi				19,707,000		18,826,967		18,820,687		95.5		5.44%

		6.		Doprinosi poslodavca		16,868,000		18,826,967		18,820,687		95.5

		7.		Doprinosi poslodavca za višak uposlenih u Vojsci Federacije		2,839,000

		c)    Izdaci za materijal i usluge				53,810,820		36,534,701		32,922,033		61.18		9.51%

		8.		Putni troškovi		5,390,000		1,233,073		1,232,706		22.87		0.36%

		9.		Izdaci za energiju		4,508,000		4,808,666		4,056,198		89.98		1.17%

		10.		Izdaci za komunalne usluge		3,547,600		4,279,029		4,226,718		119.14		1.22%

		11.		Nabavka materijala		29,548,960		17,845,217		15,615,618		52.85		4.51%

		12.		Izdaci za usluge prev. i goriva		4,018,000		4,153,473		3,882,053		96.61		1.12%		3.51%		Izdaci za energiju, komunalne i prevozne usluge

		13.		Unajmljivanje imovine i opreme		-		532,590		532,590		-		0.15%		1.49%		Putni troškovi, unajmljivanje i ugovorene usluge

		14.		Izdaci za tekuće održavanje		4,838,260		2,255,917		1,981,893		41.96		0.57%

		15.		Izdaci osig., bank.usluga i neg.kurs.raz.		-		93,572		93,572		-		0.03%

		16.		Ugovorene usluge		1,960,000		1,333,164		1,300,685		66.36		0.38%

		Izdaci za nabavku stalnih sredstava				5,600,000		2,582,709		2,458,299		43.9		0.71%

		17.		Nabavka opreme		3,300,000		1,863,390		1,738,980		52.7

		18.		Nabavka građevina		600,000		273,691		273,691		54.62

		19.		Rekonstrukcija i investic. održavanje		1,700,000		445,628		445,628		26.21

Sheet1

		Rd.		Opis		2002.godina						Indeks

		Br.				Budžet		Raspoloživa sredstva		Utrošena sredstva		5-Mar

		1		2		3		4		5		6

		RASHODI I IZDACI (I+II)				379,047,820		350,195,316		346,183,339		91.33

		I           Tekući rashodi				373,447,820		347,612,607		343,725,040		92.04

		Plaće i naknade				299,930,000		292,250,939		291,982,320		97.35

		1.		Bruto plaće i naknade		131,366,000		180,193,304		180,141,481		99.3

		2.		Bruto plaće i naknade za višak uposlenih u Vojsci Federacije		27,849,000

		3.		Jedna neispl. plaća i druge neizmirene obaveze pripadnika Vojske Federacije		22,200,000

		4.		Naknade troškova zaposlenih		22,137,000		112,057,635		111,840,839		94.37

		5.		Naknade troškova za višak uposlenih		92,800,000

		6.		Otpremnina za zbrinjavanje viška uposlenih		3,578,000

		Doprinosi poslodavca i ostali doprinosi				19,707,000		18,826,967		18,820,687		95.5

		6.		Doprinosi poslodavca		16,868,000		18,826,967		18,820,687		95.5

		7.		Doprinosi poslodavca za višak uposlenih u Vojsci Federacije		2,839,000

		Izdaci za materijal i usluge				53,810,820		36,534,701		32,922,033		61.18

		8.		Putni troškovi		5,390,000		1,233,073		1,232,706		22.87

		9.		Izdaci za energiju		4,508,000		4,808,666		4,056,198		89.98

		10.		Izdaci za komunalne usluge		3,547,600		4,279,029		4,226,718		119.14

		11.		Nabavka materijala		29,548,960		17,845,217		15,615,618		52.85

		12.		Izdaci za usluge prev. i goriva		4,018,000		4,153,473		3,882,053		96.61

		13.		Unajmljivanje imovine i opreme		-		532,590		532,590		-

		14.		Izdaci za tekuće održavanje		4,838,260		2,255,917		1,981,893		41.96

		15.		Izdaci osig., bank.usluga i neg.kurs.raz.		-		93,572		93,572		-

		16.		Ugovorene usluge		1,960,000		1,333,164		1,300,685		66.36

		Izdaci za nabavku stalnih sredstava				5,600,000		2,582,709		2,458,299		43.9

		17.		Nabavka opreme		3,300,000		1,863,390		1,738,980		52.7

		18.		Nabavka građevina		600,000		273,691		273,691		54.62

		19.		Rekonstrukcija i investic. održavanje		1,700,000		445,628		445,628		26.21






